
MELIKISEDEKI, I

SIBWAMI MUPATI AMWAAMI

 Mwabuka, nobeenzuma. Botelwa ncobeni kuba kookuno
cifumo cino, aa cifumo eci cibotu ca mapeyo; a zuba kali

mwekesya; myoyo yesu kiikkomene. Mbuli mbo Nda kkede
mukati omuya a Muf. Ba. Beeler, kuciindi nakali kurekkoda, zya
MuuyaUusalala kauwidamu buyake, a bantu kabatangala, bana
kabakkomene. Tuli lumbide kuba baumi alimwi akati ka baabo
bakonzya kuyutuka sunu mu miswaangano. Lino, tuli lumbide
kuli umwi aumwi wanu nyoonse.
2 Lino mbuli bamaasha kusule kuya, cindi umwi na njila, bali
jisi zyuuno zimwi awa, bala konzya kukkala kusule lya cipaililo,
elyo cibeela cimbi ca bbenci awa, kumbele, abalo, ikuti—ikuti na
bantu bala boola kwainda kaindi kaniini.
3 Lino, eyi mvwiki itobela tu talika lweendo lwa mwaka lino,
lweendo lumbi lwaku inyika. Kutalika kutobela, i—i mu 12, obo
Mbwatatu busika, mu Chicago, ku mbungano ya Filadefia a
mu miswaangano yanguzu. Alimwi mpawo Nda yeeyela, kuzwa
awo, swebo, cifumo cino, kuzwa…Kutalikila mu 3 ya Mulumi,
tuya katalika mpawo ku Lubbock, Texas, mu i—i Cotton Bowl
Auditorium okuya mu Lubbock, Texas. Mpawo, kuzwa awo,
kusika ku Phoenix. Kumanempawo ku kutondezya zya mebeebe
akati ka Los Angeles a South Gate, mu California. Kwaakuma
mpawo, ikuti na Mwami wayanda, tu yanda kuya ku Honolulu,
kuzwa waawo.
4 Lino, Ndila balumba ncobeni bantu boonse abo bakomba.
Ikuti niba mulomba buyo Mwami, buzuba abumwi, mupailo
muniini wa nseba yangu—yangu. Ndi…Tamu kaluzibi ncobeni,
lubazu olu lwaButamani, obo kunjiMbwe yaamina kuli ndinywe
kundi kombela cindi Ndata nooliko.
5 Nda lumba kumumvwa Mukwesu Tommy, cifumo cino, mu
bumboni bwakwe, nzila Leza, katandabikide maboko Aakwe,
kalibambilide lyoonse kukutambula. Takukwe makani eco nco
kacita, Walo ucita ndabikide maboko Aakwe ku kutambula
buntu boonse bwa keempwa obo buya kuboola kuli Nguwe,
kakutakwe kulanganya eco nco kacita na obo cibimbo cili cipati.
Uli libambilide lyoonse kujatila. Leza aku longezye, mukwesu
wangu mukubusyi.
6 Lino, Nda kali kubona micelo kuzwa ku muswaangano
wa Munsondo mwakainda, bantu baka kombelwa. Tuli jisi
kubuzyanya kuniini, kwakumbali, kucitya bantu…

7 Nda mwaambila, nywebo mwabona, nobeenzuma, kaambo
nco tuta jisi miswaangano ya kuponya okuno, mula mvwisya, ta
tujisi busena bukubwene bwa kumamela bantu. Eyo nje nzila
mbo cibede. Ta yaambilizigwa, miswaangano ya kuponya ku
cikombelo okuno, nekubakuti tula bakombela baciswa ciindi
aciindi eco Nceli kokuno.
8 Alimwi ma auditoriamu alakatazya kujana, aamwi ambi.
Lino nywebo nobeenzu nomuli ku zibeela zyandeene zya cisi,
nomu boola, takukwe bantu banji loko ba Makanimabotu
aazwide bali mu bukkale bwa bantu, nekubaboobo, na
mu masena aengelede okuno. Pele ba…Tabali boonse abo
bagwasilizya miswaangano, na kubeleka antoomwe mu
miswaangano, mubwini, kutimbantu ba Makanimabotu
aazwide, nkaambo kuli banji babo bali mu mambungano
aindene. Ta tusoli kwiiminina kabunga kamwi ka mbungano.
Biyo, tula sola, ku lugwasyo lwa Leza, kwiiminina Mwami Jesu
Kristo, a—a kwaangulula boonse, bantubonse.
9 Nda buyo, kuli umwi, kubona, Munsondo mwainda mu
kaanda, kwakali ii—ii mukwesu uusiya oyo wakazwaa kufutuka,
myeezi misyoonto yainda, a mukaintu wakwe uyandwa. Lino
waa kali mulema, wakali kugwasigwa buya. Lino wa kaba
kupasukilwa kwacilonda mukati. Elyo kuciindi nkekanana a
nguwe mu bwaambe bwakumbali, mu ofesi lya bamadaikona, a
kubuzyanya kwakumbali, mbuli mbwa katuminide kale akujana
kubambwa kwa cipangano. Munsondo amumwi, inga tu jisi
banji maningi bakubweza Munsondo amumwi. Nda limvwa,
kuciindi nke kkede alya, a bunanike bwa Muuya Uusalala,
baa,…
10 Ii mulindu wakazwaa kuunka okuya, waa kali kubelesya
makkilacci, oyo waka lekela…kaunka kubusena, keenda
kakutakwe ngawo.
11 Elyo oyu muntu, kasyoma ncobeni mu Mwami Jesu, baa,
waka kombelwa, a kupasukilwa kwacilonda cipati mukati.
Elyo Nda kamwaambila, Nda kati, “Lino, eco kupasukilwa
kwacilonda kula talika, kuzwa ku ciindi eci nciconya, kujoka ku
busena bwaco.” Nda kati, “Lino mbuli mbo—mbuli mbo cijoka,
mpawo acilangilile mbuli mbo cijoka, eco cilakupa lusyomo
lunji.”
12 Mwabona, lusyomo lweelede kuyaamina aa cintucimwi,
kutali muyeeyo buyo wakuyeeyela buyo. Ceelede kuba
cintucimwi, cinicini, ca kwiimina; lusyomo lulacita. Lino nke
kaambo tusyoma kuti Ijwi lya Leza lila kuyiisya kuponesegwa
kwa Buleza, kuvunwa lwa buntu, kuvunwa lwa mubili. Alimwi
tuku yaamika aa Ijwi Litamani lya Leza.
13 Alimwi Nda kaambila mukwesu kuteeti, “Lino, kutegwa
uzibe kuti Nda kwaambila Bwini.” Nkambo, ndaka mubona
kumbele lyangu mu cilengaano, Nda kati, “Ko bweza, cindi

waunka ku muunzi, ukaangisye kupasukilwa kwacilonda
mukati, kubelesya katambo, aku keeleka. Mpawo ukaka kosole
katambo ako, alimwi utaka kagumi limbi kusikila Munsondo
mutobela. Lino kotaninga kusika, kabweze ako, kabweze
katambo kambi aku kazambaila ali ceeo, akuya kundi letela
lwiindano oko kwaceya mu tutambo.”

Wa kati, “Ndiyo cicita.”
14 Ee, nkaaka katambo, katandila inci a cisela kuzwa kuli
nkako, mbuli boobo. Ngooyu mwaalumi uli kkede, i mwaalumi,
kutegwa mukonzye kubona caka citika.
15 Lino, cintucimwi cakacitika. Nsena cita, mu buumi bwangu,
kabona ciindi cili coonse eco Leza nakasola kwaamba cintu cili
coonse, na ku caamba kwiinda ku cilengaano na ciyubunuzyo,
cita ceeco cakali mbubonya munzila Leza mbwa ka caamba kuti
ciyooba, mwabona, mbubonya buyo.
16 Mukaintu wakwe, Munsondo mwainda, kasika, wakali
kweendela kulugwasyo lwa makkilacci, na kasako, mufunko.
Lino Nda mubona sunu. Walo, omuya, ta kali kukonzya
kweenda, nokuceya. Waa, Nda kamwaambila kuti Mwami uyo
muponya. Waa kajisi i—i kuulu kwaka yuminide. Lino Nda
mubona keenda kumbele, waa kulika musako wakwe ku kkuko
lyakwe omuya. Elyo ngooyu mpali sunu.
17 [Ii mucizi waamba, “Alumbwe Mwami. Ndime oyo
mulindu.”—Mul.] Kuli—kuli mulindu umbi, umwi wabo
uzwa kumusanza…Nguni? Oyo wakali…Waa kali patide
nconzyo, kajisi malwazi manji loko, Munsondo mwainda,
alimwi kasunkuta. Lino ukkala kunselelo kwini kumwi ku
Georgetown, eno na, omulindu, na kubusena bumwi kunselelo
kuya? [“Georgetown, Indiana.”] Georgetown, Indiana.

Waa kati, “Pele, Mukwesu Branham, Nda cembaala.”
18 Nda kati, “Pele Abrahamu wakali boobo, awalo, kali
mupati maningi kwiinda nduwe, cindi na kalombwa kusyoma
cintucimwi eco catakali kukonzeka.” Nkabela waa kacizumina,
kwalo ngooyo we.
19 Alimwi ngooyu mulindu umbi ukkede nkoonya kusule lya
mulindu Ngweli kwaambaula, nkoonya kusule lya mulumi
wakwe awa. Imulindu uusiya, uukkedempoonya awa; amulindu
umbi, kusule okuya.
20 I tutambo, twa bumboni. I makkilacci taaciko, ku bumboni.
Jesu Kristo ulapona a kulela, nkambo bumboni bupati maningi
kuti Wa kabuka kuzwa ku bafu alimwi ula andiswe buzuba
buno. Obo mbo tu Mu lumba kuzwa kunsi kwa moyo wesu, kuti
Walo ucipona. Ta fwide pe. Wa kabuka kuzwa ku bafu, a kupona
akati ka bafwika sunu, kalibambilide lyonse, kukonzya kucita
cakwiindilila, kapati atala ali zyoonse nzo tukonzya kucita na



4 IJWI LYA KAAMBWA

kuyeeya. Twa Mu lumbaizya a moyo wesu oonse, ku bubotu
Bwakwe busyomeka kuli ndiswe.
21 Lino amubone ikuti na kuli…Sa kuli mabbenchi ambi
omuya? [Mukwesu Neville waamba, “Nkwaali amwi mapati
kusule okuya.”] Cabota. Bali jisi ambi, nge tukonzya kuleta awa,
akwaabikka aa cibumbili, na mula yanda.
22 Lino, ku ciiyo cakwiiya Munsondo, tuyo…Mbulizi bwangu,
kuyiisya, aniini buyo aa ziiyo zya kwiiya Munsondo. Elyo tuyo,
ikuti na Leza wayanda, kusola kumanizya ciiyo eco nco twa
katalika mazuba masyoonto ainda, okuno mu i—i cikombelo,
Munsondo amumwi mwakainda.
23 Elyo lino, Mukwesu Junior, antela, ndiza inga baleta…
Ndalibuzya ikuti na inga mwasala kukkala awa aa cibumbili, a
kulekela buyo bamwi balindu…Inga wa ijosya nkoonya kuno,
antela, a kwiibamba i—i kabotu kwiindamboinga yaba, kwiitola
kumbele. Lino kkilasi ya kwiiya Munsondo mboiti lekezegwe
buyo mu kaanda ako, kulaba zyuuno zimwi zimbi, zyuuno zimbi
zibambidwe.
24 Lino, ikuti na umwi oyo…ndiza umwiwa cizo cambungano
okuno. Nku syoonto, ndiza, kuusigwansoni na cintucimwi ca
beenzu kuboola. Pele ikuti na umwi walo ncizo ku mbungano,
inga waboola a kubweza zyuuno ezyo, eco antela citipe umwi
umbi cuuno mbuli mbo banjila.
25 Lino, sunu, tu langalanga mu Ijwi lya Leza lilelekedwe. Ikuti
na mula uyeeya Mulumbe wamamanino, wakali mu Bbuku lya
Bahebrayo.
26 Cilabotelezya, kulangalanga Ijwi lya Leza! Ku tupa Buumi
Butamani. Jesu wakati, “Amulingule Magwalo, nkambo muli
Ngawo muyeeya kuti mujisi Buumi Butamani. Alimwi Nge
Ngawo alungulula Ndime.” Elyo obo mbocili cibotu kuziba kuti
Wa ka tulongezya, ku tupa Ijwi lipona. Leza uli mu Ijwi Lyakwe.
27 Lino, nyoonse amujule mu Mabbaibbele anu, ku Bahebrayo
cipati 7.
28 Elyo ta tukasoli kutola ciindi cinji loko cifumo cino, pele
kusumpula buyo kuniini kwa Kristo, kwiinda ku Ijwi, kuti tu
konzye kumulekela kubona obo Mbwa bede a kaambo nco tuli
ano sunu, kaambo Bunakristo buli mbo bubede, kwiinda mu
kukanana Ijwi. “Lino lusyomo lulaboola ku kumvwa, kumvwa
kwiinda ku Ijwi lya Leza.” I Ijwi!
29 Lino, tula konzya kubweza mapeegi a kwaavununa mbuli
boobu. Pele kuli biyo Omwe ukonzya kulijula Ijwi, oyo
ngu Kristo. Nkambo, baka Mu bona mu cilengaano, mbuli,
“I Kabelele waka jaigwa kuzwa ku malengelo aa inyika,”
cindi Johane nakalanga. Mpawo kwakanyina omwe ku Julu
wakali kweelela kulijula Bbuku, na kukonzya, na kunamatula
Zinamatizyo zya ndilyo. Alimwi wa kabona Kabelele, mbuli

kuti Wa kajaigwa kuzwa ku malengelo aa inyika, Oyo wakasika
a kubweza Bbuku kuzwa ku janza lyalulyo lwakwe lya Oyo
waka kkede aa Cuuno cabwami, aku jula Bbuku aku namatula
Zinamatizyo.
30 Lino, Ngu Mukamwini wa Bbuku. Atu kanane kuli Nguwe
asyoonto buyo katutana jula mu Bbuku.
31 Taata wesu Wakujulu sibuuya, a myoyo milemu ya luyando
lusakene twa boola sunu kuzo tuula bulumbu bwesu bwa
kulumbaizya akupa kulumba ku Zina Lyako lyabulemu.
Mu kutubikkila maanu loko, “Mbuli kuciindi notwa kacili
basizibi, Kristo wakafwa mu busena bwesu, uutakwe kaambo
kuli basimilandu. Kayumwide zibi zyesu toonse ali Nguwe,
kazitola kulaale,” akubbadela muulo mupati; wakakkutya Leza.
“Kumane wakabuka alubo ku kululamikwa kwesu, kakkede
ku janza Lyakwe lyalulyo sunu, kapona lyonse ku kubamba
nkombelezyo zya kulyaambilila kwesu.” O obo mbotu Ku lumba
ku bulangizi obu butonkomene mbo tu jisi! Cindi zyonse zitu
zungulukide zyamwaika, nobuba buumi bufwika, lwini, myoyo
yesu ibikkidwe ku bulangizi obo, Butamani bwakukkomana
kulondokede.
32 Banji kuno babulide loko, cifumo cino, Taata, nkambo ka
muuya wabo, nkambo ka buntu bwabo. Twa lomba kuti Ufu
tule bataninga futulwa. Ko cipa, Mwami. Kopa nzila ya munsi
maningi kuli baabo basituncimwa kuli Nduwe. Alimwi twa
komba kuti Uponye boonse baciswa, kutegwa cizulile eco ca
kaambwa a Mwami wesu Mwini kuti, “Ezi zintu Nze cita muyo
zicita anywebo.” Alimwi kuti Wa kati tweelede “Kamuya mu
inyika yoonse kuyo kambauka Makanimabotu; kubikka maanza
aa balwazi, nkabela bayo pona.”
33 A kubona omuno mu buyake obu buniini, cifumo cino, bantu
banji abo bali kweendela aa makkilacci mazuba masyoonto
ainda, kabeenda sunu kakutakwe ngawo, mbuli lyonse.
Kabasumpudwe a kujatililwa mujulu kwinda ku maboko
aagwasilizya ateeli aa Mwami wesu Jesu Kristo, kuti kabeenda!
Abo bakali kufwa ku kkulenge, bali waano, ee. Balanda bako,
bamadokotela, kupa kaambo, kuti taba konzyi kucijana limbi.
Ca mana. Twa Ku lumba ku zintu ezi.
34 Kotu jatila tumpenda twesu, a kuzuzya luyando mu myoyo
yesu. Kokanana kuli ndiswe kwiinda mu Ijwi Lyako lino,
nkambo twa cilomba mu Zina Lyakwe. Ameni.
35 Kulingula buyo kuniini alimwi, ku kujana kulanganya kwa
ciiyo cesu ca Lugwalo cifumo cino. Cili, twali kwaambaula
makani a kaanzambwene ka bulangizi buli muli ndiswe,
bupedwe cabweebesi loko omuno mu lugwalo lwa Bahebrayo.
Kumane kubala nzila Leza mbwa kabeleka a bantu Bakwe, ba
Israyeli, mu mazuba akainda, mpawo tula bona kuti cisyomezyo
caka sumpizigwa kuli ndiswe, ci tupa kaanzambwene kapati

mbuli mbo tubona kuti zintu ezyo zyoonse zyaka citika kaindi
mu mazuba ayo zyakali mikozyanyo ya ceeco Leza nca tucitila
sunu, ku bana Bakwe basyoma.
36 Kwalo eno kulingula buyo kuniini alimwi kwa ciiyo cakali
Munsondo, camu cipati ca Bahebrayo. Tula talikila aa 12, na
kampango ka 13 awa.

Nkambo cindi Leza nakapa cisyomezyo kuli
Abrahamu, nkaambo takali kukakonzya kukonkezya
kuli umwi mupati maningi, mpawo wakakonkezya kuli
lwakwe,

37 Ndili masimpe kkilasi inga yayeeya nzila mo twa kaindamo,
kubona ceeco Leza nca kacita, obo Mbwa kasyomezya
Abrahamu kuti Uyo mupa cipangano eci, aku cibamba a
nguwe a Lunyungu lwakwe, kwalyoonse kutobela.
38 Lino Leza waka konkezya ku cikonke. Alimwi kufumbwa
muntu ukonkezya ku cikonke, ula konkezya kwiinda kuli umwi
mupati maningi wiinda nguwe. Aboobo, Leza taka jisi umwi
mupati maningi wiinda Nguwe, Mwini, ku kukonkezya, aboobo
Wa kakonkezya kuli Lwakwe, kuti Uyo cibamba cipangano eci
kuli Abrahamu. Mpawo, obo ntalisyo mboili njumu, nywebo
nobasalali ba Mwami!
39 Ikuti na tulanganye eci ciiyo sunu, cakuyeeya kwini,
cakubatama, akuta libilika. Lusyomo talu libiliki. Lusyomo talu
bindi lwini. Lusyomo lulizyi nco lwaambaula.
40 Kwiina nomwaka mubona Simalela wesu kalibilika
kujatikizya cintu cili coonse. Kaimvwi munsi lya cuumbwe
ca muntu wakafwide, Wa kali bateme buyo mbuli Mbwa kabede
cindi Na kakkede aa cilundu kalanga atala lya Jerusalema.
41 Kaimvwi ku penzi…aa bwaato mu lwizi lwakali
kupenzegwa, a mayuwe katontaikwa koonse, Wa kaluumwine
loko cakumaninina muli Leza, kusikila tii kwa kamunyonganya
cakuti kasinsimuka. Lyoonse kaluta nyonganisdwe, lusyomo
mbolubede.
42 Lino, tula janan awa kuti kaambo ncotu takonzyi
kunyonganisigwa, nkaambo caka pegwa kuli taata wesu
Abrahamu aku bana bakwe. Lino Leza, Oyowakapa cisyomezyo,
wakakonkezya ku cikonke kuti Uyo cisimpikizya aku cibamba.
A kuti Wa kacita.
43 Lino tu jana kuti, bana ba Abrahamu tabali ba Juda caanze,
oyo wakali mukowa wa…kuzwa ku mizukulu ya Abrahamu.
Pele, muli Abrahamu kwakasika Izaka; kwiinda muli Izaka
kwakasika Kristo; kwiinda muli Kristo, kalongezya inyika.
Nkambo lya kati, “Kuli Abrahamu aku Lunyungu Lwakwe, oyo
wakali Kristo.” Lino kwiinda omuya, kuti, mikowa yoonse ya
nyika ya keelede kuletwa mu cipangano eci.

44 Lino cipangano caka pegwa kuli Abrahamu kaatakwe
zyeelelo. Kutali, “Abrahamu, ikuti na uka cita cintucimwi, Njo
cita ceeci.” Pele, “Nda cicita kale.” Mwabona?
45 Tacili ceeco nco tucita; nceeco Nca katucitila. Taakwe cintu
nco tukonzya kucita kuba abweelelo ku cintu cili coonse. Ino
inga twaba bani, tobantu bataluleme, kusola kucita cintu cili
coonse ku bweelelo bwa cintucimwi kumbele lya Jehova Leza
mupati, a busalali Bwakwe bulema maningi? Mwabona? Swebo,
cintu biyo nco tukonzya kucita nkutambula a kulumba kuli
ceeco Nca katucitila kale. Oh, ncuubauba loko. Tacili obo na?
46 Lino Ndili masimpe kuti ziindi zinji, mu kuyeeya kwa bantu,
kuti basola kubamba kuponesegwa kwa Buleza, azimwi zimbi,
kya bugwasya bambi kupati, cintucimwi kulaale, “Ikuti na Nda
konzya biyo kusika kuli ncico!”
47 Sa inga mwayeeyela Jesu kati, “Lino Andi lingule lusyomo
Lwangu a kubona ikuti na Ndi jisi lusyomo lukubwene lwa
kucita ceeci. Kubona ikuti na Nde elede kuliimya kulya kaindi
kaniini, kubona ikuti na Njo oba a lusyomo lukubwene lwa
kucita ceeci”? Ta katwelukide ncobeni ku lusyomo olo Ndwa
kajisi. Wa ka caamba buyo, a kuziba kuti ciyooba boobo.
48 Mbuli buyo mbo wazwa ku ng’anda yako sunu. Antela
uyanda kujokela ku ng’anda yako. Waambilide mukaintu wako,
na bayandwa bako kuti, “Ndila jokela, ciindi cimwi kwainda
buyo isikati.” Mbobuti mbo ziba kuti ulacita? To soli kulibuzya,
“SenaNdi jisi lusyomo lukubwene lwa kuunka ku ng’anda? Sena
Ndi jisi lusyomo lukubwene lwa kweenzya mootokala wangu?”
Yebo ucokoca buyo kki wako kubeleka, kuzwa kweenzya, kuya
ku ng’anda. Wabona? Ndusyomo luta twelukwi ndu cicita.
49 Eyo nje nzila mboibede muli Kristo. Twa amba buyo
cakutaziba kuti, “Eelyo ndi Ijwi Lyakwe. Eco cila cibamba
buya. Takucikwe cimbi kuli ncico,” a kuzumanana. Eyo nje nzila
mboba ponesegwa.

Lino, “Leza kakonkezya kuli Lwakwe, taakwe mupati
maningi.”
50 Tula binda a kuselemukila, ku ciiyo cesu sunu cili aali
Melikisedeki:Melikisedeki, I Sibwami Mupati A Mwaami.
51 Lino kampango ka 14 kaamba kuti:

Kwaamba, Masimpe zileleko Njo kulongezya, a ku
kuvuzizya Njo kuvuzizya yebo.

52 Nkaambo, Wa keelede kuvuzizigwa ku cisi coonse. Lino
Makanimabotu, kwiinda muli Kristo…Lino, tii caka konzya
kucicita kunsi lya bubanze bwa mulao, nkaambo tii cakasakana
kulamfu boobo; biyo ku bapalule, eno abo bakali ba Juda.
Pele mu cilao ca Muuya Uusalala, Wa kapalula myoyo yoonse,
mwabona,masi oonse. Kuti uyo vuzizyaAbrahamu kumasi onse.

Alimwi mbubonya, nakama kupengaana calukakatila,
wa kacitambula cisyomezyo.

53 Obo mbo twaka kkala ali ceeco, nzila, “Abrahamu,
kapengaana cakukakatila.” Kupengaana, mu kubona (Inzi?)
Leza uutalibonyi mbuli kuti Wa kali kulibonya, kaimvwi
kumbele lyakwe. “Lino kumane kupengaana akwe, na kamana
kupengaanina nkondo njumu, wa cikona cisyomezyo.”
54 Lino sa tacili ceenzu? Kuboneka mbuli kuti Leza
nakakonzya buyo kutambikizya ansi a kumupa cisyomezyo
mpoonya awo, a kucita mulimo mpoonya awo. Na kakonzya
kucicita.
55 Hanah, cindi nakali ku tempele, kwalo waa kali kupaila.
Mpawo Eli wakayutuka, a kuyeeya kuti waa kali koledwe. Walo
waa kati, “Nse koledwe, pele Ndi pailila kuti Leza agusye sampu
lyangu.”

Wa kati, “I Mwami Leza aakupe nkumbizyo yako—yako.”
56 Lino, Leza nakakonzya kubikka Samuele muniini moonya
mu maboko aa Hanah. Toonse swebo tulizi obo. Ngu Cilenga
wa zintu zyoonse, ku caamba buyo mukuba. Na kakonzya
kumubikka moonya mu kuboko kwa Hanah. Pele, mubusena
bwa kucita ceeco, bwakali bweende bwalyonse bwa myeezi
ili fuka muvwanda muniini katana kuzyalwa. Na kakonzya
kucicita mpoonya awo, pele Ta kacicita mpoonya awo. Wa
kamupa buyo cisyomezyo. Mpawo waa kacikona cisyomezyo.
57 Cindi Leza nakaambila Musa, cindi naka talika kweenda,
kuya mu nyika ya cisyomezyo kati, “Cisyomezyo eco coonse,”
Wa kati, “Nda kacipa Abrahamu myaka yakainda, ciyakilidwe
malambo oonse aba Filisiti a misyobo yoonse ya bantu balemu
okuya, basilumamba.” Wa kati, “Lino coonse nci cako.” Kwakali
ba Amori, ba Hivi, aba Periziti, a boonse abo okuya, aba Hivi, ba
Jubisi, ba Filisiti, boonse mu Palestine. Lino Leza wakati, “Nda
ipa kuli nduwe. Nji yako. Lino koya ukaikone.”
58 Oh, Nda syoma mwa cibona, nobantu. Ncintucimwi eco Nce
yanda kusisya kuli ndinywe, kubikka lusyomo lwanu oko nko
luzulilwa. Bantu banji, mbuli Mbwe jana, konzya…Bali jisi
lusyomo, ikuti niba kalizi buyo nzila ya kulucitya kubeleka.
59 Cindi Benjamin Franklin naka saanguna kujana malaiti, wa
kati, “Nda ajana. Nda ajana.” Pele ta kacizi nca kajisi.
60 Ambali kwakasika Thomas Edison, a kuti, “Ayo tubelekela.”
Kwalo wa kanyina makani ciindi mbo cakalino lampa; wa
kasole mawaya ali zyuulu zili kkumi. Pele, nekubaboobo, wa
kajana waya oyo kumalekelo wakali kukonzya kubweza ma
elekitroniki, namalaiti, muli waya.Wa kalizi kuti zyakali nguzu,
alimwi ezyo nguzu zyakalino beleka mu lugwasyo lwesu.
61 Lino twa kajana lufutuko, olo luyo tuvuna kuzwa ku
cibi; luyo bweza mwanakazi mubyaabi maningi na mwaalumi,

mukolwi, sibwaamu, a kubabamba kuba mwana wa Leza. Ee,
olo lusyomo ndulonya…Ezyo nguzu nzyoonya ziyosumpula
mwaalumi na mwanakazi wakawa kuzwa kuli ceeco, ziyo
tubelekela mu nzila zinji zyandeene. Ziyo ponya mibili yesu,
ikuti na wakonzya buyo kujana kulanganya kululeme. We elede
kujana nzila ya kucicita.
62 Mbuli, ikuti ni Nda jisi i—i mpulazi kuya ku cilundu eci,
cizwide maila mabotu, alimwi itandila buyo kufwa ku kaambo
ka maanzi. Lino Ndi jisi mukalo wa meenda manji ku lubazu olu
lwa cilundu. Ee, Nse konzyi kubamba mukalo wa meenda manji
kuwaala maanzi ansi awa, a atala lya lubazu olu lwa cilundu,
kwiitilaila. Pele Nde elede kwiilingula nyika eyo a kuziba nzila
maanzi mbwayo tola kukunka kwawo azila, akunyona kutilaila
zisyango ezyo. Uyo cicita kuti Nda ulekela kweenda munzila
wayo.
63 Elyo nce cintu nciconya Muuya Uusalala mboubede, a
cisyomezyo ca Leza. Ikuti na twa Ulekela kweenda munzila
Wawo; kutali ndiswe kunjila munzila, kutali ndiswe kuwaala
kuzumbauzya kwesu alya, nkambo eci taciciti alimwi eco
taciciti. Lekela buyo Muuya Uusalala wa Leza kaubeleka,
nkabela ukkalilile aa cisyomezyo, Uyo cita mbubonya eco Leza
nca kaamba kuti Uyo cita.
64 Abrahamu wakali mudaala, wa myaka ili mwaanda
yakukomena, cindi Leza nakabonekela kuli nguwe mu zina
lya Leza Singuzuzyonse. I “Singuzuzyoonse,” awa, lizwa ku
bbala lyaci Hebrayo ilya El Shaddai, elyo lyaamba “camba, na
lukolo lwa mwanakazi.” Lino wa kali cembeede, nsana zyakwe
zyakali manide. Pele El Shaddai ngu Singuzuzyonse, “i Sikupa
nsana.” Alimwi koonse Abrahamu nkwa keelede kucita kujana
cisyomezyo eci, kuyaama mpoonya aa cisyomezyo eco. Majwi
amwi, mbuli muvwanda kuli banyina; a kunyonka kuzwa kuli
banyina, nsana zya muvwanda.
65 Lino tula cita cintu nciconya cindi twa boola kuli Leza a
kubona cisyomezyo Cakwe. Tu yaama buyo nkoonya kuli Nguwe
a kunyonka kuzwa ku Ijwi Lyakwe, nsana zya Leza, kupegwamu
nzila Yawo, kutali kubwezamizeezo yesu ini; nku Li syoma buyo.
66 “Nakamana kupengaana, wa kacijana cisyomezyo.” Oh, Nda
ciyanda buyo eco! Lino, cintu nciconya cila beleka ku lufutuko,
nciconya cila beleka ku kuponesegwa kwa Buleza. Obo Leza, mu
luyando lupati a luse Lwakwe lupatikampatila, waka cipa kuli
ndiswe! Lino:

Kwaamba, Masimpe…Njo kulongezya, alimwi…
kuyo kuvuzizya.
Alimwi mbubonya, nakamana kupengaana

calukakatilo, waka cipengaanina i cisyomezyo.
67 Kampango ka 16:

Nkambo bantu ncobeni bala konkezya kwiinda
ii ku umwi mupati maningi: nkabela i cikonke
nku simpikizigwa, cakasimpikizigwa, kuli mbabo
kumamanino anzwango zyoonse.

68 Mu majwi amwi, ikuti na cikonke cakonkwa, nkokuti ayo
mamanino aa zintu zyoonse. Ikuti na waboola akuti, “Mukwesu
Branham, Mebo, mbuli Munakristo, ndabikka janza lyangu aa
Bbaibbele a kukonkezya cakusinizya kuti Njo cita cintu cimwi.
Ikuti na Lezawandi lekela kupona kucicita, Njo cicita.”Ncibotu.
Mpawo, kuli ndime, ayo mamanino aa kuzumbauzya koonse.
Wabona? Wa kakonkezya kuli ndime kuti uyo cicita.
69 Lino Leza waka konkezya kuli Abrahamu kuti Uyo bamba
cipangano eci anguwe ca Lunyungu lwakwe kwalyoonse. Leza
waka konkezya kuli Lwakwe, kuti Uyo cicita. Elyo mu kucita
boobo…
70 Kunsi lya mulao wakale, cindi nokonkezya kunsi lya lya
mulao wakale, ujaya munyama, waka mutenda mu bubili.
Lino mpawo baalumi bobilo awo cikonke mpo cakcitilwa,
bakaimikila akati ka munyama, mpawo bakali kulemba kapepa
ka cizuminano cimwi. Kumane ako kapepa kakazapaulwa, a
kupegwa kuli umwi a mwaalumi umbi. Mpawo baka bweza
cikonke ku munyama oyu uufwide, kuti, na baka cityole
cipangano eco akati kabo, aba kabe mbuli munyama oyu
uufwide.
71 Aboobo, Leza, mukutaba aumwi wakukonkela, Wa
kakonkezya Mwini, alimwi Wa kabweza cikonke ku mubili
wa Mwami Jesu Kristo, kuubona kumbele mu cimvule.
Kwalo mu cipangano, cindi Na katola Kristo ku Kalivari,
Wa kazapaula mubili a buntu Bwakwe. Mpawo Wa kasumpula
mubili Wakwe, ku kkala ku janza Lyakwe lyalulyo; a kujosya
Muuya Uusalala, kuba mu Munakristo, kukucita cintu nciconya
awa mu Mbungano eco Nca kacita muli Kristo cindi Na kali
waano aa nyika. A kutondezya, kuli ceeco, kuti Uyo tubusya ku
mazuba aakumamanino, ku kukkala a Nguwe a kuba a Nguwe
mu Bwami Bwakwe.
72 Lino, sunu, kubona Muuya Uusalala nguwenya, oyo wakali
aali Jesu Kristo, kaubeleka mu Mbungano, kausimpikizya
zintuzyonse Leza nzya kaamba! Ino mbulangizi bubotelezya
mbo buyaka muli ndiswe, kuyeeya kuti tuli bana Bakwe, a
balelekedwe ku Busyu Bwakwe! Elyo lino Mpali ano antomwe
andiswe, mbuli cizibyo citakakilwi kuti Walo ngu Mwami Leza
Oyo wakapa cisyomezyo kuli Abrahamu.
73 Lino amuswiilile, kampango ka 17.

Nkaambo kaako Leza, mbwa kakanza ku tondezya
cakusinizya kuli baswaana ba cisyomezyo i
kutasanduka kwa luyando lwakwe, waka kusimpikizya
kwinda ku cikonke:

Kuti kwinda ku zintu zitasanduki,…oko
kuta konzeki kuli Leza kubeja, kutegwa tube
akuumbulizigwa kuyumu, abo bakalobokela mu
mayubilo ku kubikka bulangizi bubikkidwe kumbele
lyesu:

74 Ino ncisyomezyo cibotu kapati, “Zintu zyobilo zitasanduki!”
Leza takonzyi kubeja, kacili Leza. Lino, ikuti na Leza wakapa
cisyomezyo mu Bbaibbele Lyakwe awa, tula lisyoma Bbaibbele
kuba Ijwi lya Leza litakakilwi. Alimwi ikuti na Leza wakapa
cisyomezyo mu Bbaibbele eli, tu jisi kuumbulizigwa oku a
kuziba kuti ta cikonzeki kuli Leza kubeja. Nkikaako, cindi twa
bona kuti Wa kacisyomezya mu Bbaibbele, tula cisyoma, buntu,
mubili, a muuya. Ta cikonzeki kuli Nguwe kubeja. Lino ikuti
na kuli kampenda kali koonse, kali muli ndiswe, kutali muli
Leza. Nkambo, Leza uli sinikizidwe ku Ijwi Lyakwe, nkamboWa
kakonkezya ku Ijwi Lyakwe. Oh, ma!
75 Ndili masimpe, cindi twa talika kucibona mu mumuni oyo,
zintu zyatalika kulibonya a kulundana bwandeene kwiinda mbo
zyakabede. Kuponya kwa mubili takubi kaano kabuyo. Kuba
kasimpe. I lubbizyo lwa Muuya Uusalala talubi kulimvwa buyo,
cintu cakuli nyanyamuna. Kuba kasimpe, ka Busyu bukkala
mukati ibwa Mwami Jesu Kristo, bwa kucinca buumi.
76 Ii masiku masyoonto ainda, mu muswaangano wa mipailo,
mwaalumi wakandaambila kuti, “I Muuya Uusalala tii waka
pegwa…Citabiyo kuli bali kkumi, na kkumi ababili, aa Buzuba
bwa Pentekoste.”
77 Nda kati, “Ee, mpawo, ino kujatikizya mwaanda a makumi
obilo bakaliko ku ciindi cimwi, abo baka Utambula? Ino
kujatikizya kumusanza ku ng’anda ya Koneliyo, cindi Bamasi
nibaka Utambula? Myaka ili makumi otatwe ayotatwe ni
yakainda, cindi Paulo nakabuzya i—i ba Baptisti ikuti na bakali
luutambwide Muuya Uusalala kuzwa niba kasyoma; elyo wa
kabikka maanza akwe ali mbabo, nkabela baka utambula
MuuyaUusalala. Kabikkambungano ya Bakorintomu ncililano,
‘Wa kabikka akwalo mu Mbungano, baapostolo, basinsimi,
bamaiyi, bavangeli, zipego zya kuponya,’ a zipego ezyo zyoonse
zibotu loko, myaka a myaka kwiindilila Pentekoste.”
78 Mpawo, Nkouli asunu, ku musyomi oonse. “Kamuya mu
inyika yoonse, akuyo kambauka Makanimabotu ku bantu
boonse.” Kule buti? “Inyika yoonse.” Bali bongaye? “Bantu
boonse.” “Oyo usyoma a kubapatizigwa uyo futuka. Oyo
utasyomi uyo zulwa. Mpawo zitondezyo ezi ziyo batobela abo
basyoma: mu Zina Lyangu bayo atanda madaimona, a kuponya
balwazi, azimwi zimbi.”
79 Nceeco we. Calo ncisyomezyo ca Leza, kuti Wa kakonkezya
kuti Uyo cicita. Takukwemakani nzila kunji kusola ku cikkopela
na kulikozyanizya kuli Ncico, kuvula kwa zintu zibuka kusola

ku Li kazya na ku Li tola ansi, Liyo zumanana a kuyabuya
a kuyabuya, kwalyonse, nkambo Leza waka konkezya kuli
Lwakwe kuti Uyo cibamba. Ikuti na Nda kakilwa ku Li
kambauka, a kulekelezya, Leza uyo busya muntuumwi mu
busena bwangu uyo zumanana a Ndilyo. Ikuti na wakakilwa ku
Li syoma, kuyooba muntuumwi uyo njila mu busena bwako, ku
Li syoma, mucibaka cako, nkambo Leza waka konkezya kuti
Uyo cicita. Oh, ino nkuumbulizigwa nko kutupa!
80 Alimwi cibeela cibotu cijatikizya ncico, omweenzuma
Munakristo, nkuyeeya, kuti lino tu jisi bumboni bwa Ncico. Tuli
Ci jisi awa mu cilongezyo. Tuli Ci jisi mu nguzu. Tuli Ci jisi mu
maleele. Tuli Ci jisi mu zitondezyo. Tuli Ci jisi mu cifwanikiso.
Tuli Ci jisi mu nzila yoonse eyo Leza nja ka Ci syomezya, akwalo
kwiindilila Mbwa kasyomezya ku Cipa kuli ndiswe. Alimwi
bwalo Mbwini, butakakilwi. I bwini, kutali bwa muntu, kutali
bwini bwa mwiiyi umwi na silwiiyo lwa bulenge bwazintu, pele
Mbwini bwa Leza Singuzuzyonse. Elyo ino mbulangizi mbo
Utupa! Ta cigambyi nco tukonzya kwiimba kuti:

Bulangizi bwangu buyakidwe biyo
Aa Bulowa bwa Jesu, a bululami;
Cindi konse buntu bwangu bwapa nzila,
Mpawo Walo mbulangizi bwangu boonse a
kukkala.

Nkambo, ali Kristo, Mwaala muyumu, mpo
twiimvwi;

Masena oonse aambi walo musenga uubbila.
81 Naa nimpuwo, naa nimbungano yesu, naambeenzuma besu,
babelesima, kufumbwa mbwanga waba; naa ngu dokotela wesu,
naa mupaizi wesu, naa mukambausi wesu; masena oonse aambi
miseenga iibbila. Kristo, alikke! Alimwi muntu onse wakasola
kuba cimwi ciyandisi kuli coonse mu bbuwa eli pati lya nkondo
mu nzwango, bakali baalumi a banakazi bakaimikila balikkemu
kulamwa. Cindi zintuzyonse zimbi nizya kakakilwa a kubawida,
ba kaciliimvwi.
82 Abraham Lincoln, wakale, wakalamwa kuti wakali
luleme. Wa kaimikila alikke, mu kulamwa kwakwe, pele
wa kakutondezya aku namatika bumboni bwakwe kubelesya
bulowa bwakwe mwini.
83 Jesu Kristo wakaimikila alikke, mu buzuba Bwakwe, mbuli
mukozyanyo kuti muntu aumwi, ku kulamwa kwakwe kwa
Bwini bwa Leza Butamani, uyo bweza kwiimikila kwakwe
mubusena, a kwiimikila, uyo imikila alikke. Pele, kutali olikke;
antomwe a Leza! I mulongwe uutalibonya Oyo ututobela
kwiinda mu lweendo lwa buumi, muciindi ca zimvule, zya
makkuti aa zimvule aa lufu, a mu Butamani. Walo ucenda
andiswe, alimwi kali Leza.

84 Mpawo ino bulangizi bwesu buyakidwe ali cifumo cino?
Nkaambo, Leza waka konkezya kuti Wa kali kuyo cicita kuli
Abrahamu. Taka konkezya biyo kuli Abrahamu, pele kuli umwi
aumwi wa Lunyungu lwakwe. Nguni Lunyungu? Sa i…Nywebo
nomwa kajisi kutambwa kuboola ku Mwami Jesu Kristo,
Lunyungu lwa Abrahamu. Ninconzyo, kuli bantu batakaitwa.
Pele, kuli umwi aumwi wanu awa cifumo cino, uujisi kwiitwa.
85 Nkaambonzi ncoli waano mu ckombelo cifumo cino?
Cintucimwi cakwaambila kuboola. Ulizi kuti tali sinkondo,
kusola ku kucitya kucita cilubide; kusola kukucitya cilubide,
kuboola ku cikombelo. To konzyi kucita ceeco. Cindi waboola
ku cikombelo, uli mukucita ciluleme.
86 Lino Jesu wakati, mu Majwi Aakwe Mwini, kati, “Taakwe
muntu ukonzya kuboola kuli Ndime, citakuti Ba Taata
bamukwela. Alimwi boonse baboola, Njo bapa Buumi
buteeli, a kumubusya ku mazuba aakumamanino.” Amu
ciyeeye, kuti muntu aumwi uboola mu kutambwa kwa Mwami
Jesu Kristo, kasyomezegwa Buumi Butamani a bubuke mu
mazuba aakumamanino; kuli Jehova Leza Oyo waka konkezya
ku cikonke kuti Uyo cicita, a kutuma Mwana Wakwe a
kusimpikizya Ijwi. Lino Wa kakonkezya kuti Uyo cicita;
ku cipa mu cikozyanyo, kuli Abrahamu; kacizulizya muli Jesu
Kristo, waka Mu busya!

Mukupona, Wa kandi yanda; mukufwa, Wa
kandi futula;

Mukuzikkwa, Wa katola zibi zyangu kulaale;
Mukubuka, Wa kalulamika kwabuyo
kwalyonse:

Buzubabumwi Uya kuboola—oh, buzuba
bwabulemu!

87 Mpaawo we. Kululamikwa kwesu! Ciindi coonse wamvwa
makomwe kalokela aa kkasiketi; kwaamba, “Itwe ku itwe, a
bulongo ku bulongo, imvu ku imvu,” lusyomo lwesu lulanga
kulaale mu nyika imbi ili mutala, oko kuli kabanda katakwe
cintu; kuti, buzuba bumwi bwabulemu, Oyo Wa kasyomezya
kuboola, uyo boola. Alimwi mbuli masimpe Jesu mbwa kabuka
kuzwa ku bafu, tuyo buka a Nguwe mu bubuke. Ino mbulangizi
bubotu mbotu jisi!
88 Lino, kuya buselemuka ansi, cakufwambaana. Ciindi
cesu ciya butumanina katutana kuciziba. Lino, Nda syoma
nkampango ka 19.

Obo bulangizi mbo tu jisi buli mbuli inkasi ya buntu,
ya masimpe a itonkomene,…kanjilamuli ceeco cili mu
i cisitilizyo;

89 I nkasi ya buntu bwesu, eyo yakanjila mu cisitilizyo,
kwiindilila cisitilizyo, a kusimpwa!

90 Nywebo mulizi, bwaato, ziindizimwi…Basimilimo abamwi
bambi, bali cizyi, a nywebo nomwakali aa lwizi. Cindi, ncobeni,
mayuwe atalika kuuma bwaato canguzu, babubikkila nkasi.
Alimwi buli jisi ntambo ya kwiilosezya ansi, eyo iijata. Alimwi
inga bwayuuntana muzila eyi yonse, ali munzila eyo yonse,
pele nkasi eyo ila bujata. I nkasi! Taba konzyi kwiibona nyika,
ali oonse. Pele balosya nkasi kwiindilila cisitilizyo, ali maanzi,
alimwi eyo nkasi ilainka aansi kunsi lya lwizi, atala—atala
lya mulundu umwi mupati kubusena bumwi. A kukunkulika
kusikila ya ujata oyo mulundu, yajata mu mpako eyo alya,
nkabela lonse lwizi talukonzyi kugusya limbi. Buli simpidwe,
tailibonyi pe.
91 A muntu aumwi waka tambula Jesu Kristo mbuli Mufutuli
wacigaminina, waka zyalululwa kuMuuya Uusalala, waka losya
nkasi. Ikuti na uli cisidwe, a bulangizi bwako buyakidwe ali
Kristo, wa losya nkasi yako. I dokotela inga waamba ceeci,
eco, na cimbi; pele, masimpe mbuli lusyomo lwako mbo lulanga
kulaale! I mayuwe, mabibo aakuciswa, ntuntumaanzi inga
yabuka, a zintuzyonse mbuli ezyo, pele inkasi yako ilajata
mukati ka cisitilizyo.
92 Kubusena bumwi kulaale mu nyika ya maseseke, kwaamba,
“Ino bulangizi bwako buyakidwe ali? I dokotela wakati bwa
kamana. I musamu waamba kuti tau konzyi kucita cintu. I
kupandulwa kwa kakilwa.” Pele bulangizi bwangu tabu yakidwe
muli ceeco.
93 Tu jisi bulangizi bwesu mukati ka cisitilizyo. Cisitilizyo nzi?
Kwiinda mu kutilwa kwa Bulowa Bwakwe, oko kwakazapaula
MuuyaWakwe kuzwa kumubiliWakwe. Elyo, akati ka cisitilizyo
eco okuya, inkasi yakajata Cintucimwi.
94 Nda kabubona bwaato, ciindi cimwi, nibwakali katontaikwa
okuya. Mpawo Nda kayeeya, “Ncinzi cijatilide bwaato obo
mu kasena ako nkakonya?” Nse kakonzya kumvwisya. “Nke
kkede omuyamu lwizi?” MpawoNda kabonamayuwe kaabutala
munzila eyi yonse, akujoka munzila eyo yoonse, pele tii
bwakazwa ku busena obo. Nse kakonzya kubona cintu. Pele
kwakali waya muniini, ntambo, eyo yakali kuselemuka kuzwa
ku buta bwa bwaato obo, kuyaku nkasi eyo yaka jisi cintucimwi
kunsi kwa…oko Nkwe takali kukonzya kubona, kwiindilila
meenda. Kwalo yaakali cijatilide awo. Elyo Nda kati, “Alumbwe
Leza!”
95 Iiyi, buzuba bumwi, Nda kaijana nkasi. Nda kabala awa
ansi, Lya kati, “Kufumbwa uyanda, walo aboole.” Nda waala
nkasi eyo kwiindilila cintucimwi Nce takali kukonzya kubona.
Cintucimwi caka jatide. Mpawo cindi nkondo yano suka, nkasi
inojisi mukati ka cisitilizyo. Cindi basikutasyoma mukukomba
baakubuka, a mapenzi akubuka, azyonse zindi zyungulukide
zyaakumwaika, inkasi yesu inojisi mukati ka cisitilizyo. Ino

ili aali? Ta ndizi. Pele ila iindilila cisitilizyo, kubusena bumwi
kulaale, kaisimpidwe mu Mwaala wa Makkalo. “Inkasi yesu
ili tonkomene, iitasunzigwi. Ila jatilila mukati, mukati ka
cisitilizyo.”

Obo bulangizi mbo tu jisi buli mbuli inkasi ya buntu,
ya masimpe a itonkomene,…

96 “Masimpe a itonkomana.” Oh, ikuti ni twali jisi biyo
ciindi cimbi ciniini, kujana kaanzambwene nco kaamba.
“Masimpe,” cintucimwi eco ncozi, a kaanzambwene kako. Ino
nkaanzambwene nzi? “Leza waka konkezya ku cikonke kuti Uyo
cicita.” Ako nkaanzambwene.
97 Awa ciindi cimwi cainda, mwaalumi wakandi sikila, elyo wa
kati, “Billy, Ndi yanda kukusambalila makani inshualensi.”
98 Lino, inshualensi ili kabotu. Nse jisi cimwi, lwangu. Ndi
yeeyela kuti Nda unka kusakana kuli njiyo. Ii—ii kkampani
yaka zundide bataata badaala bacete, ciindi cimwi, kunji
loko, nkaambo tiiba kayiide cakuti teeba kakonzya kwabala
mabambe. Lino loya muna Filadefia takali kukonzya kubala
komwe cakutonkomana, nekuba. Aboobo wa kati…Wa
kamusambala bubambe obu. Lino ba kabubbadelela, ku
mukwesu a Ndime, kwa myaka ili makumi obilo. Kasika, kati,
“Kukkwana madollar ali myaanda yosanwe ku mamanino
aaciindi.” Lino mu buyumuyumu bwa makwebo a zintu,
mulombwana mudaala mucete kabeleka! Ku mamanino a ncico,
baka twaambila kuti baka bala bubambe bulubide. “Akali
kutola madollar ali ciloba a maseenti ali makumi osanwe.”
Aboobo, caka baanga candinyemya. Lino, tabali boobo boonse.
Kuli baiminizi ba inshualensi bakkala mpoonya awa lino.
99 Ziindi zinji, bantu bakasika a kuti, “Billy, Ndi yanda
kukusambalila inshualensi.” Lino, Ndi yeeyela kuti cili kabotu
loko.

Nda kati, “Langa, Ndi jisi inshualensi.”
100 Elyo wa kati, “Ino musyobo nzi wa inshualensi ngo jisi?”
Kati, “Ino ujisi bubambe nzi?”

Nda kati, “Buumi Butamani.”
Wa kati, “Buumi Butamani?”
Nda kati, “Iiyi, munene.”
Kati, “Nguni usambala mabambe ayo?”
Nda kati, “I Mwami Jesu.”
Wa kati, “Sa uli jisi inshualensi?”
Nda kati, “Iiyi, munene.”
Kati, “Ino nja musyobo nzi, buya? Ino ili buti, Billy?”
Nda kati, “Ni inshualensi.”
Wa kati, “Inzi?”

101 Nda kati, “Kaanzambwene kalelekedwe, Jesu ngu wangu! O
ino nkulabila kwa bulemu Bwabuleza!”
102 Wa kandi gwambatila amaboko aakwe; mulongwe waku
busankwa. Twa kaliimvwi nkoonya kutala lya kagwagwa awa.
Wa kati, “Billy, eyo tai kakuzikki ku namaumbwe atala awa.”
103 Nda kati, “Ndi lizi. Pele Kayo ndigusya. Nse libiliki makani
akunjila omuya. Pele Kayo ndigusya.” Mbo mbubo.
104 Nda konzya kuyeeya mabambe angu anshualensi cindi Ne
kacisidwe, pele taaka ndigwasya. Pele, inshualensi yangu, ya
Jesu, Nda kajisi nkasi, “itonkomene,” kaanzambwene kakuti,
“Leza waka konkezya kuli Lwakwe,” Uyo libamba Ijwi lyoonse
Ndya kasyomezya.
105 Cindi ba Mayo nibakati, “Takukwe bulangizi kuli nduwe,”
taakwe bulangizi kuli ndime bwa kupona; Nda kajisi kumena
akuluka oko kwakati ndijaya kumalekelo. Pele inkasi yangu
yakali jatide mukati ka cisitilizyo. “Ee, ncinzi nco bona?” Ta
ndizi eco Nce bona. Kuli cintucimwi eco Nce zyi.
106 Obo mbo cibede. Yebo uli cizi. Ta kuli ku milimo. Nkwa ku
lusyomo. Tula cisyoma.
107 Ino musyobo nzi wa kaanzambwene Abrahamu nka kajisi
kuzwa kuli dokotela, nkamu ya masilike iya Ur-i, na kuli koonse
kumbi? Cindi nakali a myaka ili mwaanda yakukomena, a Sarah
makumi ali fuka, bakali kuyooba a muvwanda. Pele eyi nkasi
yakwe caka jatilila mukati ka cisitilizyo, nkambo Leza waka
mupede cisyomezyo nkabela wa kayaama ali ncico. “A kwiita
zintu zyatakaliko mbuli kuti zyakaliko,” nkaambo mukuziba
kuti Leza wakali kukonzya; nceeci we, Leza wakali kukonzya
kucita eco Nca kasyomezya.
108 Wa kabumba nyika. Wa ka ndipanga. Wa ka panga zintu
zyoonse. Wa ka kupanga. Wa ka kupanga koonse, zintu zyoonse,
kwiinda ku Ijwi Lyakwe. Lino Ijwi Lyakwe liyo cita buyo eco
Nco lyaamba Walo, Liyo cita.
109 Lino, oh, buti, ino mbulangizi! “Obo bulangizi mbo tujisi,
kaanzambwene ka bulangizi, mukati ka cisitilizyo.”
110 Tula binda lino nkaambo tu jisi mundando mupati wa
mipailo uboola.
111 Amubone, “Oko…”Oh,ma!Ncibotu, amulangisye, nyoonse
lino. kampango ka 20, amulange buyo ali kaaka.

Oko sikusolola nkwa katu njililamukati, kanjila,walo
Jesu,…

112 I sikusololela wa nzi? I sikusololela wa lufutuko lwesu,
kunyama a kumuuya. “Nkambo Wa kayaswa nkambo ka
nsotoko zyesu, kacuzaulwa nkambo ka milandu yesu, kukomwa
kwa luumuno lwesu aali Nguwe, a mibunda Yakwe twa

kaponesegwa.” I sikusololela wa lufutuko lwesu waka njila kale
mukati. “I kaanzambwene, kaka njila kale, walo Jesu.”

…kabambwa kuba mupaizi mupati walyonse mbuli
kuciyanza ca Melikisedeki.

113 Lino tu boola oko nko tuyanda kujana cibalo eci
cakufwambaana ncobeni lino a kunjila muli ncico.
114 Zyoonse ezi zisyomezyo zipati, tu cisuumanya ku cintu
comwe, kuti, “Jesu, sikusololela wesu, Oyo wakali Lunyungu
lwa Abrahamu,” kwiinda mu Muuya Uusalala waka twiita
ku bulangizi obu bulelekedwe obo mbo tujisi lino, “inkasi ya
buntu, itonkomene a masimpe, isimpidwe mukati ka cisitilizyo.”
Oyu Jesu, mukuba sikusololela, oyo wakali mu ncililano ya
Melikisedeki.
115 Lino, oyu Muntu mupati, Melikisedeki, tu yanda kukanana
ali Nguwe kwa maminiti masyoonto atobela. Kubinda, maminiti
atobela ali kkumi na kkumi aosanwe, elyo mpawo kubaa
mundando wa mipailo.
116 Koyaka lusyomo lwako lino, uta lekeli dyabulosi ku kubbida
cintu cili coonse. Uli waano cifumo cino, mu buyake obu buniini,
oko Leza Singuzuzyonse nkwata boole mu busena obu bubombe
awa. Yebo wati, “Bu boneka bubi loko.” Pele Wa kaliko ku cilido
cabanyama.
117 Uyo boola ku moyo uli oonse mubombe uyo jula a kwaamba
kuti, “Iiyi, Mwami Jesu, Nda Ci syoma. Antela Nse konzyi ku Ci
mvwisya akwalo, pele Nda Ci syoma, nekuba.”
118 Obu bulangizi bulelekedwe mbo tujisi, “Kristo, sikusololela,
wa kasika kale.” Nywebo mulizi obo sikusololela mbwabede?
Cintucimwi cizuzila kumbele, na ciinka kunembo. Kristo,
mukuba sikusololela, mpawo, wa lufutuko lwesu, wakasika ku
nyika; a kuzooba mukozyanyo wa Mbungano, kuti Mbungano
ya keelede kumanizya milimo Yakwe, na kuzumanana milimo
Yakwe, Na kamanizizye cituuzyo Cakwe aa Kalivari. Mwa
cibona? Amubone.
119 Mpawo, Wa kazyalilwa mu bubombe, moonya mu cilido
cabanyama. Wa ka fubaazigwa; mbuli mbonga waba, na
kufumbwa muntu umbi oyo Umu belekela. Pele kuciindi kali aa
nyika, Walo, “Oyo wata kajisi bulemu ku ciwa ca muntu,” Wa
kabayanda boonse. Wa—Wa kabaponya boonse. Wa kalongezya
zyoonse. Wa kacita kabotu kufumbwa Nkwa kaunka. Wa kapa
buumi Bwakwembuli cituuzyo; wakafwa, kazikkwa.Wakabuka,
wakatanta kuya kujulu, mbuli sikusololela kuli ndiswe.
120 Mpawo nguonya Muuya wakali aali Nguwe waka joka kuba
a Mbungano, ku kusololela akwii Yenzya. Kukanana, “Ii kaindi
kaniini nkabela inyika taika Ndi boni limbi. Nekubaboobo,
muyo Ndi bona, nkambo Ndi…” “Mebo” ndibbala lyaamba
mugame. “Njo oba a ndinywe, nokuba muli ndinywe, kusika ku

mamanino aa inyika.” Mbuli, kulailila mizeezo yesu ku cituuzyo
Cakwe cipati maningi, mbuli sikusololela wa bulangizi bwesu
bulelekedwe mbo tujisi mukati ka cisitilizyo lino.
121 Mpawo, ku lusyomo tula Li syoma. Inkasi yesu ilaunka
okuya, a twiimbi twayo, mu Ijwi lya Leza, tula jata mukati
ka cisitilizyo. Lino, mundando wa mipailo kwiinda awa, ula
tujatilila cakutonkomana ku cisyomezyo. “Kutali kulimbulula
koonse, kutontaikwa konse, a muuwo onse wa njiisyo. Pele
kutonkomana, kutapusigwa, lyoonse kuzulila mu luzyalo lwa
Mwami, nkambo mbuli mbo mwiizi milimo yanu kuti taili
mubuyo mu Mwami.” Ino mbulangizi!
122 Lino, oyu Melikisedeki, kakanana buyo Nguwe awa,
mpoonya abusena…Paulo kakananina Bahebrayo, ba
Cizuminano Cakale, ca cikozyanyo.
123 Atu jule ku Matalikilo, capita 14, akubala asyoonto
katutaninga kuzumanana, Walo oyu Melikisedeki kuti wakalini.
Tula bala mu cipati 14 ca Matalikilo, a kampango ka 14,
kutalika.
124 Abrahamu, nywebo mulizi, wakaitidwe kuzwa mu Chaldia,
cisi ca—ca Ur…munzi wa Ur, mubwini, nyika ya Chaldiya.
Mpawo Leza wakamwaambila, “Kolyandaanya lwako kuzwa ku
bantu bako, akulipambula olikke.” Andi bikke kwaambilisisya
ali ceeco.

Oh, ikuti ni twali jisi ciindi cinji ali ceeci, sunu! Cili golede
kapati.
125 “Kolyandaanya lwako kuzwa ku bantu bako, akulipambula
olikke, nkabela Njo kulongezya.” Mwabona?
126 Lino kutegwa kujanwe eci cisyomezyo nciconya eco
Abrahamu nca kajisi, we elede kulyandaanya lwako kuzwa
ku kukwabana koonse kwanyika, zintu zyoonse zya inyika.
Kuyandisya kwako kwa zibi, zisusi zyako, kuyanda inyika,
a zintu ezi zyoonse, kolyandaanya lwako kuzwa ku cintu.
Kolipambula olikke, kuya mu nyika nyenzu, mu nyika eyo
nkotana sikide, kukweenda kutali kubelesya meso, pele ku
lusyomo.
127 Nkambo Abrahamu taakwe nca kajisi. Taakwe muntu
wakalina uzabukide mulonga oyu Eufuleti a kwendeenda mu
nyika eyi. “Pele Abrahamu, ku lusyomo, wakasiya zyakwe
mwini, a kuya kumbele, kalyandaanya mwini.”
128 Mbuli Bulowa bwa Jesu Kristo, asunu, kwiinda ku Muuya
Uusalala, bula twandaanya kuzwa ku zintu zya nyika, ku
kweenda mu buumi bupya; kukazigwa, kufubaazigwa, kwiitwa
kuti “babumbulusi basalala,” kutamvugwa kabotu, pele inkasi
yesu ilajata.
129 Bahebrayo 11 yakati, “Ba katuntulika koonse mu zikutu
zyambelele a zikutu zyampongo, bakabaa kaumbaumba, a

masena, nkambo bakali kusyoma kuti bakali kuyandaula Munzi
Wa Muyasi a Sikupanga wakali Leza.” Cintucimwi cakali muli
mbabo, caka baambila kuteeti, “Kwakali Nyika, Muunzi, Wa
Muyasi a Sikuyaka wakali Leza. Lino baka uyandaula oyo,
mukutaziba nko bakali kuunka.”
130 Eyo nje nzila a muzwamasi oonse sunu. Walo uyandaula
cintucimwi eco nca takonzyi kubikka maanza akwe, pele ula
bubona bumboni bwaNcico kaciboola kumu zunguluka. “Ncinzi
caka ndibamba kucita ceeci? Ncinzi cakabamba mwanakazi oyu
mulema kweenda? Ncinzi cakabamba mwanakazi oyo mulema
kweenda? Ncinzi cibamba kupasukilwa kwacilonda mukati
kuzwa kumwaalumi? Ncinzi cakacitya kkulenge eelyo kumusiya
mwanakazi? Ncinzi cakabamba matwi ayo masinke kujuka
busiku bumwi, okuno, myaka ili makumi ali lusele ayobilo
yakukomena? Ncinzi caka cicita?” Mbube bugambyakwiinda,
kuti nkasi…Oyo Munzi Wa Muyasi a Sikupanga ngu Leza,
oyo ngo tulangila, nekubaboobo ta tukonzyi kuubona awo
mpo Ubede, pele kuli cintucimwi eco cijatide kutala okuya. “I
nkasi mukati ka cisitilizyo. Bulangizi bwesu buli tonkomene,
tabupuzigwi.”
131 Lino Abrahamu wakasiya cisi, kuyo endeenda, kaliita kuti
mweenzu a muzwamasi.
132 Lino, amulange, Abrahamu, uufwika mbuli boonse, kutali
muntu uutafwiki, kutali muntu oyo utakonzyi kulubizya, pele
cakuzumanana waka lubizya. Pele takukwe makani kuvula kwa
bulubizi nkwa kacita, inkasi yakwe yaka cili jatilide, nkambowa
kajisi cisyomezyo.
133 Aboobo, wa ka tolelela, Sarah. Wa katola Lota. Wa katola
bawisi. Mpawo kufumbwa kuti bakali aanguwe, Leza taka
konzya kumulongezya. I mudaala kumalekelo wakafwa, nkabela
baka muzikka. Wa kazumanana kuya ambele aniini, nkabela
Lota wakawa. Alimwi mulizi eco cakacitika okuya. Lino mpawo
wa kalyandaanya mwini kuzwa kuli nguwe. Ndendilyo Leza
wakalibonya kuli nguwe alubo, kati, “Lino, Abrahamu, langa
koonse ku nyika. Zyoonse nzi zyako.” Cindi na kabamba
kusala kululeme. Nce ncico. Kolyandaanya lwako kuzwa ku
zintuzyonse.
134 Nde elede kwaamba ceeci. Amulange. Nda syoma Cila jana
busena bwaco bwakukkalila, nkaambo Nse ciyeeya, kukanzila
limwi.
135 Ndiza nke kaambo tobamwi ncotu tasumpuki kabotu.
Tuli jatilide ku zintu ezyo nzyo tweelede kulekela kuunka,
mu kwandaana. Ii kuzumbauzya kuniini, kugambwa aniini,
kudonaika aniini: “Ndalibuzya ikuti na Cili luleme. Sa inga Eci
caba ncico? Sa Eco inga caba ncico? Mbobuti Mbo cikonzya
kuba?” Aanguluka, cifumo cino!

136 Bahebrayo 12:1, kati, “Atu bikke ambali zitucelezya
zyoonse, a zibi zitunamatila kapati.” I “cibi,” ino ncinzi eco?
I “kutasyoma” oko kula tunyonganya mubuteteete. “Mpawo
atu zuze muzundano a lukakatilo uubikkidwe kumbele lyesu,
kulanga kuli Kristo mukamwini a sikulomya wa lusyomo
lwesu.”
137 Amubone Abrahamu awa. Mpawo, wa kanjila mu mapenzi,
Lota wakainka kunselelo ku Sodoma a Gomora. Nywebo
mulikazi kaano.
138 Tula binda, kubindaanina. Ta tukonzyi kusika kuli ncico. I
kampango 14.
139 Alimwi cintu citaanzi mulizi, boonse bamami Bamasi baka
selemukila okuya, bakasika mu Sodoma akucitya lumamba, a
kubweza Lota, mujwa wa Abrahamu, aku mutola, Mukaintu wa
Lota, a bana, a boonse bamwi babo, a kusiya cisi.
140 Lino umwi wa bamami ba Sodoma, cindi naka talika kucija,
wa kanjila mu zilwi zya bulongo bwakumatya okuya, nkabela
wakawa cakufwa. Bulongo bwakumatya ncintu ncobakali
kapanzya matina abo a daka, a kuyaka miinzi yabo kuzwa.
141 Ku kubala buyo kujata muzeezo wa ceeci. Inga mwa cibala
cindi mwasika ku muunzi. Pele nkaambo ka ciindi ciya kumana,
tula binda. Lino kampango ka 14:

Lino cindi Abramu nakamvwa kuti munyina waka
tolwa mu bwaange,…

142 Mukwesu, Nda ciyanda eco, “munyina,” a kulanga ceeco
Lota nca kacita kuli nguwe! Pele, nekubaboobo, kwakali
musyobo umwi wa kaanzyo ako kakali kuswaanganya, ikuti
na mukwesu wakawa. Mbuli mwaalumi mukubusyi mbwaamba
kaindi kainda, mukutausi mukubusyi awa, kuti wakawa
akuleya. Nekubaboobo, bumwi, Muuya Uusalala uciitila muntu
oyo. Cindi nali mu mapenzi, Uli mpoonya awo a nguwe.

…Munyina wa Abrahamu waka tolwa mu bwaange,
elyowa kapa zilwanyo ku balanda bakwe bakayiisigwa,
a kuba bikka ali yakwe…bakazyalwa mu ng’anda
yakwe mwini, myaanda yotatwe a kkumi alusele, a
kubatobezya kuli Dani.
Mpawo wa kalyaabaula mwini kulwana mbabo, elyo

walo a balanda bakwe, lya masiku,…bakabauma, a
kubatobezya ku Hoba, elyo okuya ku lumwesi…ku
Damasiko.

143 Abrahamu waka bweza boonse balanda bakwe a bantu
bakajisi zilwanyo. Amuyeeye buyo muntu wakali mucete kapati
cindi na kasiya nyika kumusanza okuya mu Chaldiya, wa Ur,
waka jisi baalumi balimyaanda yotatwe a kkumi alusele bakajisi
zilwanyo mbuli balanda. Kwaamba kuti Leza taku longezye?
“Myaanda yotatwe a kkumi alusele.”

Yebo wati, “Ee, sa mbo mbubo?”
144 Obo mbolwa kaamba Lugwalo. Wa kajisi balanda banji
bakulwana impi. Mpawo wa kazunda! Amubone, “Kumane wa
kaleta…” Wa kabatobezya; kabweza zintuzyonse nzoba kajisi.

Alimwi…kajosya mbono zyoonse, akwalo kamu
josya munyina Lota, a mbono zyakwe, a banakazi abalo,
a bantu.
Mpawo mwaami wa Sodoma wa kainka kuyo

muswaana na kabweeda kuzwa kukujaya…elyo
bamami…ba—ba i kkuti…a kkuti lya mwaami.
Kumane Melikisedeki mwaami wa Salemu wakaleta

cinkwa a waini, a ku mupa: kwalo wa kali mupaizi wa
Leza sijulu lya majulu.

145 Kumane boonse aba bamami Bamasi niba kanjila a
kumutola munyina, Abrahamu wakabweza balanda bakwe,
waka batobela a kuunka kumusanza kuyo babweza; a kubweeda
ambabo (a kujaya bamami), a kubajosya.
146 Lino, amubone, mwaami wa Sodoma wakayutuka. Mwaami
wa Gomora waka jaigwa. Pele mwaami wa Sodoma wa
kayutuka, a kumuleta, akwaamba awa kuti, “Zyoonse zintu
nzo—nzomwakatola, ezya bantu aba nzoba katola, Nda zipa kuli
nduwe.”
147 Kumane boobo, mu cipati eci, tu jana Abrahamu kati, “Nse
kobweza nekaba kantali, ku katambo kabbusu; cakuti ambweni
ukati ndaka kuvubya Abrahamu.”
148 Pele muyeeyo ngo tuyanda kusikako, uli mpoonya awa.

Lino Melikisedeki mwaami wa Salemu wakaleta
cinkwa a waini: alimwi wa kali mupaizi wa Leza sijulu
lya majulu.
Mpawo wa kamulongezya, a kuti, Ulacoolwe

Abrahamu wa Leza sijulu lya majulu, sikuvuba wa
majulu a nyika:
Mpawo wa kamulongezya, elyo wa…
Alimwi alelekwe Leza sijulu lya majulu, oyo walo

waaba basinkondo bako mu janza lyako. Kumane wa
kamupa ii kwakkumi kwa zyoonse.

149 Nda ciyanda. Amubone lino, kumane obo Abrahamu, ciimo
ca kumuuya awa, Abrahamu; “munyina” oyo waka leya. Ii
ciimo ca Mbungano ya bwini, na musyomi wini wa Leza, oyo
ulelekedwe kwa Leza, alimwi ujisi cisyomezyo ca Leza, ujisi
cipangano ca Leza, alimwi ujisi lusyomo mu cipangano.
150 Lino amuyeeye. Ikuti na mwa bala awa, kwakali bamami
bakali kutandila ku kkumi na kkumi abosanwe bakainka okuya,
elyo, antela, mbangaye balanda mbo baka jisi?



22 IJWI LYA KAAMBWA

151 Pele Abrahamu wakabala abo mbaa kajisi bakali
kusyomeka, “bakazyalilwa mu ng’anda yakwe mwini.” Oh,
ma! I basyomeka, “bakazyalwa mu ng’anda yakwe mwini.” Ba
kali balanda bakwe abo mba kapalula, abo baka sanganisigwa
mu cisyomezyo nciconya eco mwa kabede. Lino wa kaunka
kutobela munyina wakawa, akutobezya bantu basyoonto, bantu
bakali myaanda yotatwe a kkumi alusele; kwaanda bamami, a
kubazunda, a kubatola a kuba jaya. A kujosya zyoonse zyaka
sweeka.
152 Cikozyanyo cilondokede ica Kristo! Elyo Mbungano, Muuya
Uusalala kausololela basyomeka abo bakazyalwa mu ng’anda
yomwe ya Muuya Uusalala omo Kristo mwaka zyalilwa,
katobezya basyupa kunyona abakawa. Mpawo kujaya cintu
coonse cibi caka bazunda. Ameni!Kuzunda cibi, kubikka ambali
zitucelezya zyoonse. Kwaambaula ku bantu kujatikizya zisusi
zyabo a zintu nzo bali mukucita; ku zinyonyoona, malwazi abo
a zyoonse! Kubakambaukila Makanimabotu, a kubajosya mu
luswaanano luzwide antomwe a Leza.
153 Amubone. Lino cindi na kajoka, Melikisedeki waka
muswaana. Wa kalini oyu Melikisedeki? Lino amubone,
cintu citaanzi, lino. Melikisedeki taka mupa mali ali oonse.
Melikisedeki waka mutuulila buyo “cinkwa a waini.”
Melikisedeki wakali Mupaizi Sijulu lya Majulu; Mwaami
wa Jerusalemu.
154 Ya kali kutegwa Salemu. Njeeyi ya Cruden. Nda kayeeya,
ikuti na cila buzigwe kwamana, inga Nda citondezya, kuti
Jerusalema wakali Salemu mutaanzi. J-e-r-u-s- -l-e-m-u,
mwabona, Salemu, Jeru-salemu. Mwabona? Lutaanzi yakali
kutegwa H-i- -r-u- -a- -m-u, Hieru-salemu, mbo mbubo,
walo, cindi niwakali mu lukono lwa Bamasi. Oh, Nda syoma
mwacimvwa eci eno. Jerusalema wakali mu lukono lutaanzi lwa
Bamasi.
155 “Lino Mwaami wa Jerusalemu, na Salemu, oyo wakali
kwaamba kuti Mwaami wa luumuno, i Mwaami wa bululami,
wakaswaana Abrahamu nakali kajoka. Mpawo waka mupa,”
Mulalilo, “cinkwa a waini,” zyuulu zya myaka, na myaanda ya
myaka, kakutanaba cinkwa a waini kusola kuba milazyo mu
Mbungano. Kwalo Wa kali Mwaami wa Jerusalemu. Ameni.
156 Nguni oyuMuntuwakali mupati? Kujoka ku cibalo cesu lino,
kampango ka 7…na, cipati 7.

Nkambo oyu Melikesedeki, mwaami wa Salemu,
mupaizi wa Leza sijulu lya majulu,…

157 Ta kali biyo Mwaami, pele wa kali Mupaizi kumwi.

…oyo waka swaana Abrahamu kabweeda kuzwa
kukujaya bamami, nkabela wakamulongezya;

158 Zilongezyo zizwa biyo ku muntu umwi waatala maningi.
Amulangilile. “Kuli oyo al-…”

Kuli nguwe akwalo Abrahamu wakapa i cipanzi
ca kwakkumi kwa zyoonse; mukuba lutaanzi ku
bupanduluzi bwa Mwaami wa bululami,…kumane
obo…i Mwaami wa Salemu, uuli i ngu, Mwaami wa
luumuno;

159 Nguni oyu Muntu wakali mupati, kaindi, ku myaka minji
yakainda? Wa kali Ni? Amuswiilile. Atu bale alimwi aniini
kujatikizya Nguwe.

Uutakwe bawisi, uutakwe banyina,…uutakwe
matalikilo aa mazuba, na uutakwe magolelo aa
buumi;…

160 Ikuti na Ta kajisi bwwisi, Ta kajisi banyina, Ta kajisi
matalikilo aa mazuba na magolelo aa buumi, Melikisedeki
ucinoliko. Sa mbo mbubo? “Kabambwa kuciyanza…Uutakwe
bawisi, naanka banyina.”

…pele waka bambwa mbuli Mwana wa Leza;
ukkalilila kuba mupaizi buya myaaka.

161 Ta konzyi…Ta kajisi matalikilo. Ta jisi magolelo. Ta kajisi
bawisi. Ta kajisi banyina. Nekubaboobo, Wa kali Muntu, alimwi
Wa kazwa ku Salemu. Luumuno, Wa kali Mwaami wa luumuno.
Wa kali Mwaami wa bululami.
162 Ta kali biyo Mwaami, pele Wa kali Sibwami. Alimwi Ngu
Sibwami wa Luumuno. Ngu Duba lya Saloni. Ngu Mpana yaku
Kkuti; Nyenyeezi yaku Bucedo; Alufa, Omega; Oyo Wakaliko,
Oyo Uliko, a Uyo Boola; koonse Muyanda a Cisyuukila ca
Davida. Wa kali kumbele lya Davida, muli Davida, akuzwa
Davida.
163 Nguni oyu wakali Mupaizi? Taakwe umbi cita Mwami Jesu
Kristo wakalifungula, mu nguzu Zyakwe zilemu. Wa kali Muntu
nguwenya, nikwakainda kaindi kaniini, Na kamana kuswaana
Abrahamu, a kumupa, mbuli kuba bantu ba cipangano,
Mulalilo. Mpawo, lino, kwiinda mu cipangano eco nciconya, tula
bweza…Lino Wa kali mu cimvule. Oyo Melikisedeki, cindi Na
kaba Muntu wanyama, uyo abaulwa mu cibeela, a Mulalilo uyo
pegwa, tufwefwelenga twa mubili Wakwe uukomwedwe, mbuli
ngo tulya sunu.
164 Mpaawo oyo Melikisedeki waka muswaana Abrahamu,
nkabela Abrahamu wakapa kwakkumi kuli Nguwe. Ameni.
Abrahamu, muntu mupati maningi atala lya nyika, wakapa
kwakkumi kuli Melikisedeki: i Mwaami wa luumuno, Mwaami
wa Salemu, Mwaami wa bululami.
165 AlimwiWa kali Sibwami. AlimwiWa kali—Wa kali Sibwami.
Wa kali Mwaami. Alimwi Wa kali Mulanda wa Sijulu Lyajulu,
obo Jesu mbwakabede.

166 Mpawo cindi Abrahamu, myaka misyoonto yakainda, na
kutali ciindi cilamfu kuzwa ceeco, cindi Lota nakawa, a Sodoma
niyaka umpwa, mpawo Abrahamu waka siigwa alikke antomwe
a Sarah mu nyika nsundi, cindi nikwakali…ng’ombe zyabo
zyoonse zyakali kufwa ku nzala, kwakaboneka mbuli kuti
Leza waka mukakilwa, pele wa kajisi lusyomo lwanguzu, lwa
kusyoma.
167 Elyo buzuba bumwi wa kali kkede ku mulyango wa tente
lyakwe, kunsi lya mubanga mupati. Uciimvwi asunu mbuli
ciibalusyo, mbkuli mbo wakaumwa kusiya akujatwa. Lino awo,
Abrahamu, kakkede ku mulyango wa tente lyakwe, wakabona
Melikisedeki kamu boolela; Bantu botatwe kabeenda.
168 Elyo Nda yeeyela buyo Abrahamu kaamba kuti, “Nda ka Mu
bona kale.” Nkabela Wa kayutuka. Elyo wa kati, “Andi buyo…
Boola, Mwami wangu, a kundi lekela kuteka maanzi masyoonto
aku matende Aako.” Bumwi, kulaale kunsi, oyo muntu wa
cipangano, kunsi lya moyo wakwe, wakalizi kuti Oyo wakali
Muntuumwi wiindilila ku muntu.
169 Wa kati, “Tuli beenzu.” Kati, “Twa kazwa ku cisi cimbi.”
Zisani zyabo zyakazwide suko maningi. Iiyi, Ba kali boobo,
lweendo loonse kuzwa ku Bulemu. Elyo aboobo Ba keenda
kuy kutala okuya, a kwaambila Abrahamu…Ba kabaletela
tuntu tuniini, akusanzigwa. Mpawo Abrahamu waka talika
kubalanga.
170 Wa kasobelela kujoka mu tente, a kuti, “Sarah, koimikila
awa kwa kaindi kaniini.” Wakaunka mu tanga lya ng’ombe,
a kubweza munamani uneneede maningi ngwa kali kukonzya
kujana. Wa kamujaya, aku mujosya.
171 Mpawo wakapa oyu Muntu cakulya, a cinkwa, a mukupa, a
bbata. [Kabeela katakwecintu aa teepu—Mul.]…kulya.
172 Lino, cindi Melikisedeki, Mwaami wa Salemu, Mupaizi walo
Sijulu Lyajulu, Mwaami wa luumuno, walo watakali umbi cita
cibeela cakali kumbele ca Mwami Jesu Kristo, elyo cindi Na
kaswaana Abrahamu, Wa kasanina Abrahamu ku Mulalilo, a
kumulongezya. Elyo ngooyu walo, Abrahamu, wa Mu swaana
mu lweendo Lwakwe kuya ku Sodoma, aku Mu sanina nyama
a cinkwa.
173 Oh, sa tamu boni kuswaangana aakati ka bantu? Wa
kasyomezya. Cinkwa a maanzi esu zili masimpe. Alimwi
Leza uyo cicita, cakasimpe buyo mbuli mbo tukkede awa. A
cisyomezyo coonse ca Buleza Nca kapa, Uli sinikizidwe kucicita.
174 Lino cindi Baangelo bobilo niba kazumanana kuya ku
Sodoma, Abrahamu wakaimikila alya. Wa kalanga koonse,
antomwe a Muntu. Wa kati, “Ikuti na Nda jana banji boobu, a
banji boobo,” mbuli mbwa kazumanana kwaamba, kuslemukila
kuli bali kkumi. Elyo cindi Na kazwa; mpawo Angelo, na
Muntu oyo wakaimvwi munsi lyakwe, wakaleka kulibonya a

kuzimaana, kwiinda ku cituuzyo. Mpawo Abrahamu wakati,
“Nda ambaula busyu ku busyu antomwe a Leza Singuzuzyonse.”
Melikisedeki, alimwi, Kristo mu masena aakali kumbele.
175 Obo, beenzuma, cifumo cino, ikuti na twa konzya kugwisya
cisitilizyo eci awa, cili kumbele lya meso esu, mbuli coofwaazya
kunyama, a kudelula cisitilizyo eco kusule mbuli boobu a
kulanga buyo kwiindilila cisitilizyo ca ciindi, kulibuzya obombo
ciyooba. Nda kali kunga ndaimba lwiimbo luniini lwakuti:

Nda cimidwe ku moyo a kupenga, nkambo Ndi
yanda kubona Jesu.

Ndi yanda kumvwa milangu ya kucito kailila.
Iiyi, ikuti na Nda konzya biyo ku Mu bona, a kulanga buyo

kwiindilila cisitilizyo ca ciindi.
Inga kwapa wangu…mebo lusyomo lunji,
alimwi inga kwacita koonse, a kucita nguzu
zyangu zyoonse,

Ikuti Nda konzya biyo kulanga kwiindilila
cisitilizyo ca ciindi.

176 Nguni oyo wakaliko, muli eyi Jerusalemu yaa nyika kaindi
eelyo, “Wata ka jisi matalikilo aa mazuba, naanka mamanino aa
myaka,” a kuyutuka kupa Mulalilo kuli Abrahamu oyo waka jisi
cisyomezyo? Lino cisyomezyo casumpikigwa kuli ndiswe, cifumo
cino. Nci canu nyoonse.
177 Ni twali jisi ciindi cinji, Ni twa cita, aa ciiyo eci cipati; ndiza
buzuba bumbi, kwaakumana lweendo olu.
178 Mbuli Mbwe unka koonse ku masi lino, ku masi ambi a
koonse, kukambauka Makanimabotu, andu usiye muyeeyo
oyu kuli ndinywe, nobana bangu bayandwa, bakwesu bangu a
basimilimoma mu Makanimabotu aa Mwami wesu Jesu Kristo.
Muta katali. Amube acamba cipya cifumo cino. Amunyamune
mitwe yanu. Amunyamune mazwi akompeme a maanza
ayo akali kulengelela lumwi. Amulange kuli Mukamwini a
Sikulomya wa lusyomo lwesu, Mwami Jesu Kristo, Oyo wa tupa
zisyomezyo ezi. Eci cintu Nce kasola kukambauka kuli ndinywe,
kwiinda mu ciyubunuzyo eco caka pegwa kuli ndime kwiinda
ku Mwami Jesu Kristo, kuciindi Ne cili muntu buyo a utayiide,
waanyina luzibo, nekubaboobo Leza Singuzuzyonse waka Li
bikka kumbele lya inyika, nkambo Tali kakilwi.
179 Bakkede waano, cifumo cino, mbaabo bakali balema a
bapengede, mvwiki yainda, alimwi mvwiki eyi bali kabotu
akuponesegwa. Kuli baabo bakali basinkematwi, baimvwi awa
masiku masyoonto ainda; baliimvwi awa lino, kabamvwa buyo
kabotu mbuli bamwi babo. Ino ncinzi? Ncipangano ca Leza
citakwe zyeelelo Nca kapa Abrahamu a Lunyungu lwakwe.
Wa kasyomezya kuti Uyo cicita, aboobo nkikaako atu cisyome
kuseeni okuno a moyo wesu oonse.

180 Mbuli bantu, bamwi besu bakkede awa, bakacembaala,
tobamwi tuya bubbaa mvwi. To bamwi, katu taninga kuya
kuswaangana alimwi, kwayanda kuli bamwi besu baya
kwiindilila cisitilizyo. Pele kufumbwa nco cita, kufumbwa
buumi mbo tondezya, ikuti na buleta malwazi, ikuti na buleta
cintu cili coonse mu inyika, kobamba nkasi yako mukati ka
cisitilizyo. Zumanana kulanga kuli Mukamwini a Sikulomya
kutala, Mwami Jesu Kristo. Koita zintu ezyo, ziboneka kuba,
mbuli kuti zyakaliko.
181 Nzeezyo zintu zyotatwe muntu nzyatobela. Cakusaanguna,
nca buntunsi; cabili, nciyubunuzyo ca Buleza; catatu,
ncilengaano, ngu MBUBOOBU MBWAAMBA I MWAMI.
Ziindi zinji, tuli aansi awa, a kuta tanta muli ceeci. Ikuti na toli
aansi omuya, kowaala bulangizi bwako kwinda mu cisitilizyo
eco, atala awa kuli MBUBOOBU MBWAAMBA I MWAMI.
Nekubakuti taboni cilengaano; nekubakuti ciyubunuzyo
taci booli; nekubakuti, cindi wa kombelwa, yebo wati, “Ndi
lombozya buyo kuti ni Nda konzya kusyoma.” Eco tacibambi
lwandaano luli loonse. Kowaala nkasi yako aansi awo, a kuciita
boobo, nekuba.

Abrahamu takali kukonzya kubona. Wa kati, “Mbobuti mbo
cikonzya kuba?”
182 Mariya taka konzya kumvwisya. Mbobuti mbwa konzya
kubaa muvwanda, “mukutaziba mwaalumi”?
183 Wa kati, “Pele Muuya Uusalala uyo kuvunikila. Uyo cileta
kucitika.”
184 Waa kati, “Bona mulanda musimbi wa Mwami. Akube kuli
ndime.” Mbobuti mbo ciyo citwa? Ta kazi. Pele waa kawaala
nkasi yakwe kwiindilila cisitilizyo, a kuunka kapa bumboni kuti
uyoobaa muvwanda, kataninga kulimvwa buumi na cintu cili
conse. Waa kaita zintu ezyo zyatakaliko, mbuli kuti zyakaliko.
185 Abrahamu, cindi nakali a myaka ili makumi ali ciloba
ayosanwe yakukomena, Leza waka mupa cisyomezyo. A Sarah,
myaka ili makumi ali cisambomwe ayosanwe yakukomena,
wakapa cisyomezyo. Elyo myaka ili makumi obilo ayosanwe
yakamana kacitana sola kucitika. “Pele Abrahamu taka
zungaana aa cisyomezyo ca Leza kwiinda mu kutasyoma; pele
wakali muyumu mu lusyomo, kalumbaizya Leza. Mpawo kwiita
zitondezyo ezyo zyamukati, a zintu zyakaliko, mbuli kuti tii
zyakaliko.” A kulungulula biyo eco Leza nca kaamba kuti cakali
ca bwini, nkaambo wa kajisi cisyomezyo.
186 Leza kofwida luse. Oh, ma! Sena lusyomo lwako
lwabombomana cifumo cino? Cindi myuuwo iselawidwe
noyuunga, i masiku alasiya, elyo myuuwo a ndabo zila mweka,
sena nkasi yako ila jata? Koyaka bulangizi bwako cifumo cino
aa Bulowa bwa Jesu bujisi bululami. Ndi lizi nciyumu. Ci
boneka kuyuma. Pele kacibweze ciindi cimwi, a kubweza Leza

ku Ijwi Lyakwe, a kubona mbobuli bulangizi bulelekedwe bwa
kumaccing’a kuya kumbele mu lusyomo.
187 Mu nkondo eyi mpati ya lusyomo, mbuli mbo Nda kasola
kwiilwana, Nda boola mu zisinkila zibyaabi, yakali mu
migwagwa mikali. Ila nditondezya. Ndi jisi. Pele cakali cintu
cilelekedwe maningi. Inga nse cisambala ku cintu mu inyika.
188 Lino nkooku kuzunda kwangu kupati, misaalo mipati
maningi Nje jisi, ncindi Nda boola kulwana cintucimwi. Nse
konzyi kucibona atala, ku cizunguluka na kunsi lya ncico. Ndi
zumanana buyo kweenda kutozya kuli ncico, kusyoma ceeci,
kuti Leza uyo bamba nzila cindi Nda kusika okuya. Nsena sika
mwaka uno, kusika boobu, kufumbwa…Lino musinzo oonse
oyu Ngwe kaboola, Nda ka Mu syoma. Tana ndikakilwa.

Nduzyalo lwaka yiisya moyo wangu kuyoowa,
Lwakali luzyalo lwaka angulula kuyoowa
kwangu;

Obo mbocili ciyandisi luzyalo nilwa kalibonya
I oora Ne kasyoma lutaanzi!
Elyo kwiinda mu ntenda, mafwabi, a tooze
tunji,

Nda kainda kale;
Lwa kali luzyalo olo lwaka ndileta nke
kwabilidwe kusika boobu,

Nduzyalo luya kundi zwidilizya.
Elyo cindi twa nooli Kokuya kwa myaka ili
zyuulu zili kkumi,

Kumweka mbuli zuba;
Ta tukabi amazuba mace aakwiimba
kulumbaizya Kwakwe

Kwiinda cindi ni twa katalika.
189 Cindi twa akulundana Okuya, a Abrahamu, Izaka a Jakobo,
abo bakali baswaana ba cisyomezyo, kulangila kumbele kuli
ndiswe kuta kakilwa, “nkambo kakutakwe ndiswe taba konzyi
kulondolwa.” Obo mbo ba yaamina kuli ndiswe, cifumo cino! Tu
ta kakilwi. Bikka nkasi yako muli Kristo.
190 Ikuti na nduwe sizibi, to elede kuboola buya ku cipaililo.
Ncilengwa kucita boobo. Pele ikuti na toyandi kuboola, alimwi
tojisi busena bwa kuboolela, kwaamba, “Mwami, Nda bikka
ambali zintu zyoonse zyanyika, ndyoonya lino. Ndali bikka
kumbele Lyako, kaatakwe a sicinswe mbuli Mbwe bede, alimwi
Ndili mause a sampu. Pele Nda waala nkasi yangu ali Nduwe.
Lino Nda syoma muli Nduwe. Taakwe Nce konzya kucita cita
eco Nco kandi citila.”
191 Ikuti na uli cisidwe, dokotela waamba kuti takukwe nzila
pee kuli nduwe kusola kuba kabotu, takukwe cintu cikonzya
kucitwa. langa buyo muli eci ciko-…eyi nkamu niini ya bantu
cifumo cino, kakuli, eyi ni ii—ii niini, itali nokaba kadomwe ka

zyuulu zya baabo bakaponesegwamumvwiki zisyoonto zyainda,
kuzunguluka inyika.
192 Miswaangano mipati yanguzu! I inyika ili mu kuvuuma, a
miswaangano yanguzu ya kuponesegwa kwa Buleza; bantu ba
lusyomo baya buya, kaba jisi camba cakubweza Leza ku Ijwi
Lyakwe. I mazuba aa Bamasi aya bumana. Eci ncitondezyo. Amu
cilange. Muta lindili kwa ciindi cilamfu.
193 Ba kalindila kwa ciindi cilamfu, kuti bazibe Eliya. Alimwi
basikwiiya bakati akwalo, “Nkaambonzi balembi baamba kuti,
‘Eliya weelede kuboola lutaanzi’?”

Wa kati, “Wa kasika kale, nkabela tii mwa kamuziba.”
Kati, “Wa kali ni?”
Kati, “Johane Mubapatizi.”
“Ee,” ba kati, “masimpe, oyo wakali nguwe.”

194 Jesu wakasika, nkabela tiiba kacizyi. Kwalo ba Roma
nibakamana kuMu bambula, kakuli kwakali kumukisyampawo
kucita kufumbwa cintu, wa kati, “Nincobeni oyo wakali
Mwana wa Leza.” Nekubakuti Wa kali similandu, nekubakuti
Wa kali—Wa kaswidwa mate, nekubakuti Wa ka fubaazigwa
a kupenzegwa, nekubaboobo Leza waka Mu simpikizya ku
zitondezyo a zigambyo.
195 Sunu, tuta lindili kwa ciindi cilamfu. Aya mamanino
aabubanze bwa Bamasi. Tuli mukumana.

Masi ali mukumwaika, Israyeli ilimu
kusinsimuka,

I zitondezyo ezyo Bbaibbele nzolya kasinsima;
I mazuba aa Bamasi akkwana, a kuyoosya
kwalesegwa;

“Amubweede, O nomumwaikide, kuya
mwanu.”

I buzuba bwa lununuko buli afwaafwi,
Myoyo ya bantu ili mukuwizuka nkambo ka
buyoofu;

Amu zuzigwe Muuya, malampi anu
kapukutidwe akuba kabotu,

Amu lungumane! Lununuko lwanu lwaswena.
196 Taata wesu, twa Ku lumba cifumo cino ku bulangizi
obu bulelekedwe. Oh, buzuba bumwi bwabulemu, cindi Wa
kwiimikila aa nyika alubo, ciyo ambwa kuti, “Sa tii kwa
kalembwa mu nyimbo, ‘Lununuko lwanu lwaswena munsi’?”
Cindi Na kali okuno ciindi citaanzi, Wa kati, “Sa tii kwa
kalembwa a Davida, mu nyimbo, zintu ezi zimwi?”
197 Lino cindi twa yeeya lwiimbo olo lwakuti, “Kuyooba
muswaangano mu mulengalenga,” nkambo basinsimi boonse, a
bakanununwa, a Davida muniini, a Musa, a basikale boonse,

bayoobako Okuya. Mpawo tuyo amba kuti, “Sa tii kwa
kalembwa mu lwiimbo, kuti tuya kubona ceeci?” Abaabo
bakanununwa ba makkalo bayo sekelela antoomwe.
198 Taata, kojatila lyonse mwaalumi na mwanakazi, mulombe
na musimbi uusyupa kunyona cifumo cino. Akube kuti
obu bube buzuba bupya mu buumi bwabo, ciindi eco, ku
lusyomo, batambule Mwami Jesu mbuli Mufutuli wacigaminina
a kunamatikwa mu Bwami bwa Leza, kwiinda ku Muuya
Uusalala.
199 Bweza ya majwi, masyoonto akubinda, Taata, akwa bbizya
mu myoyo ya bantu, mbubonya buyo mbo bajisi kubula.
200 Mu kaindi buyo kaniini lino, bantu bano boola kwiinda
awa, kuyanda kuponesegwa. Ku yooba baabo kuno, Mwami, abo
boofu, bapengede, a basunkuta, a baciswa, a misyobo yoonse ya
malwazi aali mbabo. Saatani wakacita cintu eci cibyaabi, Taata.
Balo bantu bacete, Mwami, taba koboola ano ikuti na taba syomi
kuti inga baponesegwa.
201 Wa kati, “Twa kazunda ku Bulowa bwa Kabelele a bumboni
bwesu.” Lino mpaawa kubikkidwe tusila awa aa cibumbili.
Makkilacci a zintu zya kalundikwa, a kugusigwa kuzwa awa;
a mawhiluceya, alimwi, oh, tulo twa gusigwa, a malo. Lino
baalumi a banakazi beenda kuzwa awa, Mwami, kuzwa ku
misyobo yoonse ya malwazi a mapenzi ayo Saatani nga
kabikkide ali mbabo. Kutali kaambo kakuti mbusena, pele
nkaambo lusyomo lwabo lwa kkwanya ceelelo Cako mpoonya
awa.
202 Nda komba, Leza, kuti muntu aumwi uuciswa omuno, kuti
lusyomo lwabo lu kkwanye, cifumo cino, lino, kuyeeya oyo
Melikisedeki mupati kaindi eelyo, Oyo wata kajisi matalikilo
aa mazuba. Ta kajisi bawisi, nanka banyina. Ta kajisi magolelo
aa buumi; oyo ucipona sunu. Mpawo, wa kalifungula mu
mubili, kukwiitwa kuti JesuKristo, wakabamumubili wabuntu;
wakafwa, kajoka kuli nguwo alubo. Ucili Mwaami wa luumuno,
Mwaami wa bululami, katu syomezya zintu ezi zipati Zitamani.
Oyo Ngwa…Kwa kakonkezegwa aa Leza, kuli Abrahamu, kuti
Uyo cibamba cipangano, cisyomezyo, kwiinda muli Nguwe a
Lunyungu Lwakwe, kwalyoonse. Kotu gwasya, sunu, kweenda
kumbele lya cibumbili eci lino, a lusyomo lutafwiki.
203 Bamwi babo awa,Mwami, baangidwe ku zilengwa zitasalali,
zilengwa zya kaindi zyakunyama zisofweede. Leza, mbuli
Bbaibbele mbo lyakati, “Atu bikke ambali zitucelezya zyoonse,
a cibi citu nyonganya cabuteteete loko.” Leza, akube kuti
ba ciwaalile ambali, cifumo cino, a kulanga kuli Jesu Oyo
uutusalazya kuzwa ku bubi boonse. Ko cipa, Taata.
204 Elyo cindi twa zwa sunu, akube kuti twiinke amoyo uuzwide
luyando, a kutangala. Longezya mbungano eyi niini. Longezya
uyandwa Mukwesu wesu Neville, Mwami, mbuli mbwa embela,

a kubeleka mazuba a masiku oonse ano, kusola kubamba ii—ii
busena bwa bantu kuboola a kukomba, kubona Mwami Jesu mu
luyubunuko Lwakwe lwa luyando a nguzu.
205 Longezya kuswaangana kwa sunumasiku, Mwami. Koleta
cilongezyo cipati kuli ndiswe. Alimwi, Taata, twa komba lino
kuti Uka jane bulemu kuzwa ku zintu zyoonse.
206 Mpawo buzubabumwi, cindi buumi boonse bwaamana,
nkambauko yamamanino ya kukambaukwa, Bbaibbele
lyaakujalwa; zibelesyo zyaa kulizigwa, maboko aakuvungwa,
busi bwankondo bwaakumana, zuba lyaakubbila; mpawo,
Taata, kotu tambule mu Bwami Bwako. Akube kuti tuboole
mbuli basiluzibo bakaindi bamu nkondo bajisi mbata. Ko cipa,
Mwami, kutegwa tu tambule mubili mupya, oko nko tuta ciswi
limbi, naanka kuba a kuciswa kwa myoyo na buusu.
207 Pele atube basyomeka mu zintu ezi zyoonse, kuciindi notuli
ano aa nyika lino, ku syoma, a kwiita zintu ezyo zitako, ezyo
ziimpene ku Ijwi lya Leza, mbuli kuti zyakaliko. Nkambo twa
lomba mu Zina lya Jesu Kristo. Ameni.
208 Kufumbwa muntu awa inga walimvwa buyo mbuli,
kwaamba, “Ndi yanda kuzumina Mwami Jesu Kristo. Nsena
cicita pe. Ndi yanda kutambika janza lyangu.” Kwaamba,
“Mebo, ku kutambika janza lyangu, Nda Mu zumina.” Leza
aku longezye, omucizi. Leza aku longezye, omukwesu. Leza
aku longezye. Leza aku longezye. Eco…Leza aku longezye,
omukwesu. “Ndi yanda kumuzumina Mwami Jesu Kristo.” Leza
aku longezye, omucizi. Leza aku longezye. Alimwi Leza aku
longezye. Leza aku longezye. Mbo kuyandika.
209 Muyeeya kuti Ta cimvwi eco? Ulu uzyi moyo wako. Ngo
NguweOyowa kwaambila kucicita. Umwi umbiwati, “Ndi—Ndi
yanda kusyoma lino. Nda—Nda amba lino, ‘Mwami, Ndi yanda
ku Ku zumina ndyoonya lino. Ndi yanda nkasi yangu ijatisye,
kutalamu cisitilizyo, kutegwa ita kaputi. NdaKu tambulambuli
Mufutuli wangu.’” Sa inga watambika janza lyako, umwi umbi?
Leza aku longezye.

[Kabeela katakwecintu aa teepu—Mul.]…
Niinzi mpawo?

Cindi Bbuku pati lyaa kujulwa, niinzi mpawo?
Cindi bamwi baukaka oyu Mulumbe sunu,
Bayo lombwa kupa kaambo-Niinzi Mpawo?

210 Akube kuti Mwami amu longezye lino. Mbuli mbo…tu
laba…Mbangaye awa beelede ku kombelwa, a baciswa? Atu
bone maanza anu, ali oonse mu buyake, abo bacisidwe. 

Kuzibya Kwa Nguzu Zyakkopi

Nguzu zyoonse zilitamininidwe. Eli bbuku inga lyalembwa ku purinta
yaku ng’anda ku kubelesya kwamuntu na kuvozegwa, kakutakwe
kubbadelesya, mbuli cibelesyo ca kumwaisya Makani mabotu aa Jesu
Kristo. Eli bbuku talikonzyi kusambalwa, kulembululwa muciimo
cipati, kubikwa aa webbusaiti, kuyobolwa mu ciyanza cakujokolosya,
kusandululwa mu misyobo iimbi, na kubelesegwa kulomba lugwasyo
lwa mali kakutakwe kuzumizigwa kulembedwe kwabumboni aa Voice
Of God Recordings®.
Kumakani aamba na cakubelesya cimbi ciliko, walombwa kukwaba ku:

